
2020 йил 25 январдан чиқа бошлаган       

Давоми 2-бетда

Давоми 2-бетда

ОЛИМПИЯ ША²АРЧАСИ ЛОЙИ²АСИ
КªРИБ ЧИ¯ИЛДИ

ИНВЕСТИЦИЯЛАР ВА ЭКСПОРТНИ КªПАЙТИРИШ, 
ОЗИ¯-ОВ¯АТ БОЗОРИНИ ТªЛДИРИШ 

ВАЗИФАЛАРИ КªРИБ ЧИ¯ИЛДИ

АЁЛ ¯АДРИ УЛУ¡ЛАНГАН ЮРТДА ТИНЧЛИК ВА 
ФАРОВОНЛИК БАР¯АРОР БªЛАДИ

МЕ²Р-О¯ИБАТ ВА САДО¯АТ ТИМСОЛИ, 
ХОНАДОНЛАРИМИЗ ФАРИШТАСИ
Аёлларга ҳурмат ва эҳтиром кўрсатиш, уларга ғамхўрлик қилиш миллий 

қадриятларимизнинг ажралмас қисми саналади. Улар бежиз ёшариш ва янгиланиш  
фасли — баҳорга қиёсланмайди. Мамлакатимизда лобар, иродали, ишбилармон, 

истеъдодли хотин-қизлар доимо эътироф этилиб, эъзозланади.

Ассалому алайкум, азиз ва мўътабар она-
хонлар!

Мунис опа-сингиллар!
Дилбар қизларим!
Шукуҳи ва қувончи тамоман ўзгача бўлган 

бугунги тантанамизда иштирок этаётган сиз, 
нафосат олами вакилларини, бутун мамлакати-
миз аёлларини Халқаро хотин-қизлар куни би-
лан самимий табриклайман. Барчангизга чуқур 
ҳурмат-эҳтиромимни ва энг эзгу тилакларимни 
билдираман.

Аввало, оилангиз ва яқинларингиз бахтига, 
қолаверса, аёл қадрини эъзозлаб яшайдиган 
эл-юртимиз бахтига соғ-омон бўлишингизни, 
доимо мана шундай гўзал баҳорий кайфиятда 
юришингизни тилайман.

Муҳтарам юртдошлар!
Халқимиз азал-азалдан Она сиймосини, 

Аёл зотини Яратганнинг улуғ неъмати, тенгсиз 
мўъжизаси, деб билади, уни ҳамиша ар-
доқлаб-асраб яшайди. Юртимиз заминидаги 
“Бибихоним”, “Қизбиби”, “Модарихон”, “Қирққиз” 
мажмуаси каби табаррук меъморий обидалар 

ҳам ана шундай азалий юксак эътибордан да-
лолат беради.

Айни пайтда биз инсоният тараққиётига уну-
тилмас ва беқиёс ҳисса қўшган буюк аждодла-
римизни дунёга келтириб, меҳр билан тарбия-
лаган, уларни улуғвор ишларга руҳлантириб, 
камарбаста бўлган фозила аёлларимиз билан 
албатта фахрланамиз. 

Маълумки, ҳар қандай жамият ва давлатнинг 
қай даражада халқпарвар ҳамда адолатли эка-
ни унинг хотин-қизларга бўлган муносабати ва 
ғамхўрлиги билан белгиланади.

Халқимизни рози қилишдек олий мақсадга 
эришиш учун хотин-қизларнинг қонуний ҳуқуқ 
ва манфаатларини таъминлаш, уларнинг иқти-
содий, ижтимоий ва сиёсий фаоллигини оши-
риш Янги Ўзбекистон тараққиёт стратегияси-
нинг муҳим йўналишларидан бирига айланди.

Шу ўринда эътиборингизни айрим мисоллар-
га қаратмоқчиман.

“Ҳеч ким меҳр ва эътибордан чет-
да қолмайди” деган эзгу тамойил асосида,  
2021 йилда 900 мингга яқин хотин-қизларга 

ижтимоий-иқтисодий, тиббий, ҳуқуқий ва психо-
логик ёрдамлар кўрсатилди. Бу мақсадлар учун 
бюджетдан 2 триллион сўм маблағ йўналтирил-
ди. Хусусан, 18 мингта аёлларга уй-жой харид 
қилиш учун 400 миллиард сўм имтиёзли кре-
дитлар ажратилди. Боқувчисини йўқотган аёл-
ларнинг фарзандлари учун боғча харажатлари-
ни бюджетдан қоплаш тартиби жорий этилди.

Яна бир муҳим рақамга эътибор беринг. Фақат-
гина 2021 йилнинг ўзида хотин-қизлар тадбиркор-
лигини қўллаб-қувватлаш мақсадида 2 триллион 
сўмдан зиёд кредит ва субсидиялар ажратилди. 
Натижада 320 мингдан ортиқ опа-сингилларимиз 
доимий иш ва даромадга эга бўлдилар.

Мамлакатимизда жамиятнинг асосий бўғини 
ҳисобланган маҳалла ва оила институтларини 
мустаҳкамлаш бўйича ҳам эътиборга молик 
ишлар олиб борилмоқда.

Шунингдек, 2021 йилда эҳтиёжманд оила-
ларга мансуб 2 мингдан зиёд қизлар олий-
гоҳларга давлат гранти асосида қабул қилинди, 
яна шунча талаба қизларга контракт пуллари 
тўлаб берилди.

Аёллар таълимига алоҳида эътибор бераёт-
ганимиз туфайли ўтган йили олий ўқув юртла-
рига қабул қилинган талабаларнинг 60 фоизини 
хотин-қизлар ташкил этди.

Агар бундан олти йил аввал олийгоҳларда 110 
минг нафар қизларимиз таҳсил олишган бўлса, 
бугунги кунда уларнинг сони 400 минг нафарга 
етди ёки уларнинг улуши 2016 йилдаги 38 фо-
издан айни пайтга келиб қарийб 50 фоизга етди.

Бу натижалар ҳам ушбу йўналишдаги ис-
лоҳотларимизнинг амалий ифодаси, десам, ўй-
лайманки, сизлар ҳам фикримга қўшиласизлар.

Ҳар қандай халқнинг етуклик даражасини, 
аввало, аёлларнинг илмий-маданий камолоти 
белгилаб бериши, оқила ва ўқимишли оналар 
миллатнинг буюк келажагини яратишлари ҳам-
мамизга яхши аён. Шу боис донишмандлар:

“Битта қиз болани ўқитсангиз — бутун 
 оилани ўқитган бўласиз”, деб бежиз таъкид-
ламаганлар.

Қизларимизнинг замонавий билимлар ва 
касб-ҳунар эгаси бўлиб, жамиятда ҳамда ўз 
оиласида муносиб ўрин топиши учун бошла-

ган ишларимизни бундан кейин ҳам изчил да-
вом эттирамиз. Бу борада, аввало, 2022-2026 
йилларга мўлжалланган Хотин-қизлар таъли-
мини қўллаб-қувватлаш миллий дастурини 
қабул қиламиз. Ушбу ҳужжат доирасида пой-
тахтда хотин-қизлар учун алоҳида университет 
ва жойларда унинг техникумларини ташкил эта-
миз. Барча талаба қизларга таълим контрактла-
рини тўлаш учун 7 йил муддатга фоизсиз кре-
дит бериш тартиби жорий қилинади.

Ушбу ишларимизнинг мантиқий давоми си-
фатида илмий изланиш ва кашфиётлари билан 
юртимиз равнақига катта ҳисса қўшиб келаёт-
ган олима аёлларни ҳар томонлама қўллаб-қув-
ватлаш ишларини янги босқичга кўтарамиз.

Маълумки, бугунги кунда опа-сингиллари-
миз орасида ўнлаб академик ва профессорлар, 
фан докторлари ва фан номзодлари, юзлаб ис-
теъдодли тадқиқотчилар бор. Илм-фан билан 
шуғулланиш, илмий янгилик яратиш — бу игна 
билан қудуқ қазишга баробар.

Маълумки, 2025 йилда Тошкент 
шаҳрида Ёшлар ўртасидаги Осиё 
ўйинлари ўтказилади. Унга қитъа-
миздан кўплаб спортчи ва мураб-
бийлар, мухлислар, журналистлар 
келади. Бу нуфузли мусобақани 
юқори савияда ўтказиш мақсадида 
пойтахтимизнинг Яшнобод тумани-
да Олимпия шаҳарчаси қурилиши 
режалаштирилган. Унинг лойиҳаси 
Англиянинг “Arup” муҳандислик ком-
панияси томонидан ишлаб чиқилган.

Лойиҳага кўра, шаҳарча марка-
зида олимпия стадиони, унинг икки 
ёнида ёпиқ спорт мажмуалари, сув 
спорти саройи, машғулот майдон-
чалари, эшкак эшиш ҳавзаси барпо 
этилади. Барча шароитлар Осиё 
Олимпия кенгаши ва халқаро спорт 
федерациялари талабларига муво-
фиқ бўлади. Маъмурий бино, ётоқ-
хона, музей ва хўжалик объектлари 
ҳам қурилади.

Мусобақалардан ташқари вақт-
да шаҳарча ўқув-машғулот база-
си бўлиб хизмат қилади. Бу ерда 
Олий спорт маҳорати институти, 
спорт федерациялари ва соҳадаги 
бошқа муассасалар фаолият олиб  
боради.

Яна бир муҳим жиҳат: шаҳарча 
жойлашадиган Янги Ўзбекистон 
кўчаси бўйлаб дарахтлар экилиб, 
сайилгоҳ ташкил этилади. У ер аҳо-
ли учун очиқ бўлиб, сайр қилиш, 
спорт билан шуғулланиш мумкин 
бўлади.

Давлатимиз раҳбари лойиҳанинг 
қиймати, спортчи ва томошабинлар 
учун яратиладиган қулайликларни 
синчиклаб сўради. Мутасаддилар-
га ишлар ҳажми ва зарур маблағ 
миқдорини йилма-йил ҳисоб-китоб 
қилиб, аниқ режа шакллантириш, 
қурилиш бўйича тендер эълон қи-
лиш юзасидан кўрсатмалар берди.

“Яшил макон” умуммиллий ло-
йиҳасини амалга ошириш бўйича 
йиғилишда Президентимиз йўл 
четларида гуллайдиган ва барги 
рангли дарахтлар экиш мақсадга 
мувофиқлигини айтган эди. Тақди-
мотда шу борадаги режалар кўриб 
чиқилди.

Бунинг учун Тошкент шаҳрининг 
Кичик ҳалқа йўли, Мустақиллик,  
Навоий, Ислом Каримов, Афро-
сиёб, Шаҳрисабз, Ойбек, Бобур 
каби 21 та кўчаси танлаб олинган. 
Уларда каштан, сирень, шумтол, 
лола дарахти, чинор, жўка каби 
манзарали кўчатлар экиш режа-
лаштирилган. Шунингдек, дарахт-
ларнинг танаси тўғри ва илдизи 
мустаҳкам бўлиши учун репикаж 
усулида етиштириш мўлжалланган.

Давлатимиз раҳбари манзара-
ли кўчатлар билан бирга маҳал-
лаларда анжир, анор, хурмо каби 
мевали дарахтлар экиш, ишкомли 
кўчалар ташкил қилиш муҳимлигини  
таъкидлади.

ЎзА 

Президент Шавкат Мирзиёев 7 март куни Тошкент шаҳрида 
режалаштирилган қурилиш ва кўкаламзорлаштириш ишлари 
тақдимоти билан танишди.

Қайд этилганидек, жорий йилнинг 
январь-февраль ойларида 687 мил-
лион доллар хорижий инвестиция, шу 
жумладан, 615 миллион доллар тўғри-
дан-тўғри сармоя ўзлаштирилган. Йил 
бошидан 506 та лойиҳа доирасида уму-
мий қиймати 337 миллион доллар бўл-
ган қувватлар ишга туширилиб, 7 мингта 
янги иш ўрни яратилган. 

Ўтган икки ойда товар ва хизматлар 
экспорти ҳажми 1,7 миллиард доллар-
дан ортиб, 2021 йилнинг шу даври-
га нисбатан 20 фоиз ошган. Хусусан, 
мамлакатимиз корхоналари томонидан 
ишлаб чиқарилаётган қурилиш мате-
риаллари экспорти қарийб 2 баравар, 
электротехника маҳсулотлари экспорти 
1,5 баравар, тўқимачилик ва озиқ-овқат 

Президент Шавкат Мирзиёев раислигида 7 март куни 
видеоселектор йиғилиши бўлиб ўтди. Унда тармоқ ва ҳудудларни 
ижтимоий-иқтисодий ривожлантириш бўйича жорий йил учун 
белгиланган мақсадли кўрсаткичларга эришиш борасида ҳукумат 
томонидан кўрилаётган чора-тадбирлар муҳокама қилинди.

маҳсулотлари экспорти 1,3 баравар 
ўсган.

Йиғилишда тармоқ ва ҳудудлар раҳ-
барларига инвестиция лойиҳаларини 
ўз вақтида амалга ошириш, товарларни 
экспортга етказишда логистика масала-
ларини тезкор ҳал қилиш бўйича кўрсат-
малар берилди.

Давлатимиз раҳбари ички истеъмол 
бозорида нархлар барқарорлигини таъ-
минлаш масалалаларига алоҳида тўх-
талди.

Жорий йилнинг икки ойида инфляция 
даражаси 1,38 фоизни ташкил этгани, 
бу 2021 йилнинг шу давридаги кўрсат-
кичдан (1,7 фоиз) пастлиги қайд этилди.

Айни пайтда глобал бозорлардаги  
нархларнинг кескин тебранишини  

ҳисобга олиб, мутасадди идоралар ва 
ҳудудлар раҳбарларига ички бозорда 
нархлар барқарорлигини сақлаш, энг 
аввало, аҳолини етарли миқдорда озиқ-
овқат маҳсулотлари билан таъминлаш 
бўйича қўшимча чора-тадбирлар кўриш 
лозимлиги таъкидланди. 

Президент томорқа хўжаликларини 
ривожлантириш ва уларда ички бозор-
да талаб юқори бўлган қишлоқ хўжалиги 
маҳсулотларини етиштириш учун аҳоли-
га қўшимча 80 минг гектар ер майдонла-
ри ажратиш борасидаги ишларга танқи-
дий баҳо берди.

Шунингдек, мева-сабзавотчилик учун 
ажратилган 2 триллион сўм давлат маб-
лағларининг натижадорлигини ошириш, 
уларни ўзлаштиришни тезлаштириш 
бўйича аниқ кўрсатмалар берилди.

Ҳудудлар раҳбарларига озиқ-овқат 
бозорига маҳсулотларни узлуксиз ет-
казиш, бунинг учун зарур захираларни 
 шакллантириш вазифаси қўйилди.

ЎзА

Ўзбекистон Республикаси пРезиденти Шавкат МиРзиёевнинг ХалҚаРо 
Хотин-ҚизлаР кунига баҒиШланган тантанали МаРосиМдаги нутҚи

МЕ²Р-О¯ИБАТ ВА САДО¯АТ ТИМСОЛИ,
ХОНАДОНЛАРИМИЗ ФАРИШТАСИ

Халқаро конгресс марказида 8 март — 
Халқаро хотин-қизлар кунига бағишланган бай-
рам тадбири бўлиб ўтди.

Ўзбекистон Республикаси Президенти 
 Шавкат Мирзиёев аёлларни самимий табрик-
лаб, уларга юксак эҳтиромини билдирди.

— Халқимиз азал-азалдан Она сиймоси-
ни, Аёл зотини Яратганнинг улуғ неъмати, 
тенгсиз мўъжизаси, деб билади, уни ҳамиша 
ардоқлаб-асраб яшайди, — деди давлатимиз 
раҳбари.

Маълумки, ҳар қандай жамият ва давлат-
нинг қай даражада халқпарвар ҳамда адолатли 
экани унинг хотин-қизларга бўлган муносабати 
ва ғамхўрлиги билан белгиланади. Мамлака-
тимизда халқни рози қилиш мақсади йўлида 
хотин-қизларнинг ҳуқуқ ва манфаатларини 
таъминлашга алоҳида эътибор қаратилмоқда. 
Уларнинг ўқиши, ишлаши, саломатлиги, оиласи 
учун шароитлар яхшиланмоқда.

Бу мақсадлар Тараққиёт стратегиясининг 
ҳам муҳим йўналишларидан бири. Шунга му-
вофиқ, 1 март куни ўтказилган видеоселектор 
йиғилишида хотин-қизлар учун янада кенг им-
кониятлар белгиланди. Бу вазифаларни ти-
зимли ва самарали амалга ошириш мақсадида 

Бош вазир ўринбосари лавозими қайта тиклан-
ди ҳамда Оила ва хотин-қизлар давлат қўмита-
си ташкил этилди.

Республикадаги 9,5 мингга яқин маҳалла 
раисининг хотин-қизлар ва оила бўйича ўрин-
босарлари ҳам қўмита тизимига ўтказилди. Ҳар 
бир маҳаллада хотин-қизлар фаоли лавозими 
янгидан жорий қилинди. Бу орқали, опа-сингил-
ларимизнинг муаммолари, дарду ташвишлари 
билан доимий шуғулланадиган адолатли ва са-
марали тизим яратилди.

2022-2026 йилларга мўлжалланган 
 Хотин-қизлар таълимини қўллаб-қувватлаш 
миллий дастури қабул қилинади.

Президентимиз ташаббуси билан жамоат-
чиликка, аввало, ёшларга тарбиявий таъсир 
кўрсата оладиган, обрў-эътиборли аёлларни ўз 
сафида бирлаштирган “Оқила аёллар” ҳарака-
ти ташкил топмоқда. Шунингдек, барча меҳнат 
жамоаларида хотин-қизларнинг муаммоларига 
самарали ечим топиш учун “Аёллар кенгашла-
ри” тузилмоқда.

Тадбиркор хотин-қизларни янада кўпайти-
риш мақсадида “Бизнесчи аёллар” дастури қа-
бул қилиниб, унинг доирасида 8 триллион сўм 
маблағ йўналтирилади.

Шунингдек, жорий йилда ипотека кредитлари 
бўйича бериладиган субсидияларнинг 40 фои-
зи хотин-қизлар учун ажратилади. Бу муҳтож 

Мен ўзим шу соҳадан чиққаним учун бу иш-
нинг нақадар қийин ва мураккаб эканини яхши 
биламан. Шунинг учун ҳам оила ташвишлари 
ва фарзанд тарбиясини илмий-тадқиқот билан 
бирга олиб бораётган, бу борада амалий ютуқ 
ва натижаларга эришаётган олима аёлларни 
шахсан мен чинакам матонат ва жасорат соҳи-
балари деб биламан ва юксак қадрлайман.

Зукко ва билимдон хотин-қизларнинг 
илм-фанга бўлган қизиқиш ва иштиёқини оши-
риш мақсадида биз бир қанча муҳим чора- 
тадбирлар белгиладик. Жумладан, келгуси ўқув 
йилидан бошлаб магистратурада ўқиётган бар-
ча қизларнинг контракт пулларини тўлиқ бюд-
жетдан қоплаб бериш учун ҳар йили 200 милли-
ард сўм маблағ йўналтирилади; докторантура 
йўналишида хотин-қизлар учун ҳар йили камида  
300 тадан мақсадли квота ажратилади.

Бу ишларни тизимли равишда ташкил қи-
лиш ва мувофиқлаштириш мақсадида Оила ва 
 хотин-қизлар давлат қўмитаси ҳузурида “Олима 
аёллар жамияти” тузилади. Ушбу жамият мам-
лакатимизда ва хорижда илм-фан соҳасида юк-
сак ютуқларга эришаётган олима аёлларимиз-
ни жипслаштириб, уларнинг ақл-заковат нурини 
ҳаётимизнинг ҳар бир жабҳасига кириб бориши 
учун ўзига хос парвоз майдонига айланади.

Заҳматкаш олималарнинг машаққатли ва 
шарафли меҳнатини муносиб рағбатлантириш, 
улар учун ҳар жиҳатдан қулай шароит яратиш 
мақсадида “Олима аёллар жамияти”га ҳар йили 
50 миллиард сўм маблағ ажратилади.

Умуман олганда, юқорида айтилган бар-
ча мақсадларга жорий ва келгуси йил учун  
1,8 триллион сўм йўналтирилади.

Ҳурматли йиғилиш қатнашчилари!
Хабарингиз бор, яқинда хотин-қизларни қўл-

лаб-қувватлаш бўйича ўтказилган йиғилишда 
ҳам бу борада олдимизда турган энг муҳим ма-
салаларни атрофлича муҳокама қилиб олдик. 
Шу асосда муҳим фармон ва қарорлар қабул 
қилинди.

Ушбу вазифаларни тизимли ва самарали 
амалга оширишни таъминлаш мақсадида Бош 
вазир ўринбосари лавозими қайта тикланди 
ҳамда Оила ва хотин-қизлар давлат қўмитаси 
ташкил этилди.

Республикадаги 9,5 мингга яқин маҳалла 
раисининг хотин-қизлар ва оила бўйича ўрин-
босарлари ҳам қўмита тизимига ўтказилди. Ҳар 
бир маҳаллада хотин-қизлар фаоли лавозими 
янгидан жорий қилинди.

Шу тариқа опа-сингилларимизнинг муаммо-
лари, дарду ташвишлари билан доимий шуғул-
ланадиган адолатли ва самарали тизим яра-
тилди.

Энди мамлакатимизда аёлларни ижтимоий 
ҳимоя қилиш бўйича ёндашувлар ҳам тубдан 
қайта кўриб чиқилади. Жумладан, эҳтиёжманд 
аёлларга зарур шароитлар яратиш, хотин-қиз-
лар саломатлигини тиклаш ва муҳофаза қи-
лиш, айниқса, қишлоқ жойларда яшайдиган 
аёлларнинг касб-ҳунар эгаллашига кўмакла-
шиш, бандлигини таъминлаш, тадбиркорликка 
жалб қилиш бўйича муҳим тадбирлар амалга 
оширилади.

Мамлакатимизда тадбиркорлик соҳасида 
ишлаётган хотин-қизлар сонини янада кўпай-
тириш мақсадида “Бизнесчи аёллар” дастури 
қабул қилиниб, унинг доирасида 8 триллион 
сўм маблағ йўналтирилади. Шунингдек, жорий 
йилда ипотека кредитлари бўйича бериладиган 
субсидияларнинг 40 фоизи хотин-қизлар учун 
ажратилади. Бу муҳтож аёлларни 12 мингта 
қулай уй-жой билан таъминлаш имкониятини 
беради.

Тарихимизда илгари бўлмаган бундай кенг 
кўламли ишлар ижроси учун 15 триллион сўм 
маблағ йўналтирилмоқда.

Барча ҳудудларимизда жамоатчиликка, ав-
вало, ёшларга тарбиявий таъсир кўрсата ола-
диган, обрў-эътиборли аёлларни ўз сафида 
бирлаштирган “Оқила аёллар” ҳаракатини сиз-
лар билан бирга ташкил этсак, бу эзгу ҳаракат 
том маънода жамиятимиз овозига, маҳалла 
 виждонига айланади, деб ўйлайман.

Шунингдек, мулкчилик шаклидан қатъи на-
зар, барча меҳнат жамоаларида хотин-қизлар-
нинг муаммоларига самарали ечим топиш учун 
“Аёллар кенгашлари” тузилмоқда.

Бир фикрни алоҳида таъкидлаб айтмоқчи-
ман: хотин-қизлар ва оила масаласи — бу на-
фақат бугунги кунимиз, балки эртанги келажа-
гимизни ҳам белгилаб берадиган ҳал қилувчи 
омилдир.

Агар биз меҳр-оқибат ва садоқат тимсоли, 
хонадонларимиз фариштаси бўлган аёллар-
га битта яхшилик қилсак, ҳеч шубҳасиз, бу 
ўнта яхшилик бўлиб қайтади. Дуогўй мо-
моларимиз, муштипар оналаримиз ва азиз 
опа-сингилларимиз бу эҳтиром ва эътибор-
нинг албатта қадрига етадилар. Аёл қадри, 
инсон қадри улуғланган юртда эса, тинчлик 
ва фаровонлик, аҳиллик ва барака албатта 
барқарор бўлади. 

Ҳурматли байрам тадбири қатнашчилари!
Ҳозирги кунда хотин-қизлар мамлакати-

миздаги демократик жараёнларнинг, халқчил 
ислоҳотларнинг фаол ва ташаббускор ишти-
рокчисига айланиб бораётгани барчамизни қу-
вонтиради.

Биз республикамиз бошқарув тизимида, 
парламент ва маҳаллий кенгашларда, турли 
соҳаларда билимдон ва фидойи опа-сингил-
ларимизнинг улушини кўпайтиришга алоҳида 
аҳамият қаратамиз. Уларнинг жамият ҳаётида-
ги ўрни ва нуфузини янада кучайтириш бундан 
буён ҳам эътиборимиз марказида бўлади.

Фурсатдан фойдаланиб, она Ватанимиз рав-
нақи йўлида фидокорона меҳнат қилаётган сиз-
лар каби минг-минглаб жонкуяр аёллар, фаол 
қизларимизга ўз номимдан, бутун халқимиз но-
мидан чуқур миннатдорлик изҳор этишга ижозат 
бергайсиз.

Шу билан бирга, бугунги файзли даврамиз-
да иштирок этаётган дипломат хонимларни 
— хорижий давлатларнинг ҳурматли элчилари 
ва халқаро ташкилотлар вакилларини ҳам чин 
дилдан самимий қутлайман. Сизларга ўзаро 
манфаатли ва кўпқиррали муносабатларимиз 

ривожига қўшаётган муносиб ҳиссангиз учун 
алоҳида ташаккур изҳор этаман.

Айниқса, Бирлашган Миллатлар Ташкилоти 
Бош котибининг Марказий Осиё масалалари бў-
йича махсус вакили Наталия Герман хоним олия-
ларини бугунги байрамда иштирок этаётганлик-
лари учун алоҳида миннатдорлик билдирамиз. 
Бугунги байрам билан ушбу меҳмонимизни ҳам 
самимий табриклаб, минтақамизда яқин қўшни-
чилик ва кўпқиррали ҳамкорлик муносабатларини 
мустаҳкамлаш борасидаги масъулиятли ишлари-
да улкан муваффақиятлар тилаймиз.

Азиз опа-сингиллар!
Биз жонажон Ватанимизда Учинчи Ренес-

санс пойдеворини бунёд этишни ўз олдимизга 
буюк мақсад қилиб қўйганмиз. Бу эзгу ва ша-
рафли йўлда энг аввало, оиланинг муқаддас 
қадриятларига ва чин мураббий бўлган онала-
римизнинг теран маънавиятига таянамиз.

Шу боис, мен сизларга мурожаат этиб айт-
моқчиман.

Биз мамлакатимизни ҳар томонлама юксал-
тириш учун янги тарихий даврга қадам қўйдик.

Фарзандларимиз қалбига улуғ мақсадлар, 
олижаноб ғояларни сингдириш — барча Ўз-
бекистон оналарининг шарафли бурчидир.

Юксак фазилатли, мард ва жасур, ва-
танпарвар ёш авлодни тарбиялаб вояга ет-
казиш албатта сизларга боғлиқ. Бу — ёруғ 
келажакка йўналтирилган энг катта инвести-
ция ва битмас-туганмас бойликдир. 

Шу ўринда шижоатли ва дилбар қизларимга 
ҳам кўнглимдаги бир фикрни айтмоқчиман.

Бугун биз эркин ва очиқ жамиятда яшамоқда-
миз. Бу имкониятдан тўғри фойдаланиб, давр 
билан ҳамқадам бўлишимиз, замонавий илм 
ва касб-ҳунарларни эгаллаб, илғор тараққиёт 
ютуқларини ўзлаштиришимиз, айни вақтда мил-
лий ўзлигимизга содиқ қолишимиз керак. Сизлар 
эл-юртимизнинг ана шундай юксак умиди ва 
ишончига муносиб бўласизлар, деб ишонаман.

Қадрли ватандошлар!
Маълумки, турли соҳаларда ўз иқтидорини 

намоён этиб келаётган истеъдодли қизлари-

мизни ҳар йили мана шу қутлуғ байрам арафа-
сида Зулфия номидаги давлат мукофоти билан 
тақдирлаш яхши анъанамизга айланган.

Бугун Зулфияхонимга муносиб издош сифати-
да эътироф этилиб, совриндорлар сафида турган 
яна 28 нафар зукко фарзандларимни кўриб, қал-
бим чексиз фахр ва қувончга тўлмоқда. Сизлар 
каби юксак марраларга интилувчан қизларимни 
чин юракдан табриклаб, намунали фаолиятингиз 
ва етакчилик фазилатларингиз билан тенгдошла-
рингизга ўрнак бўласизлар, деб ишонаман.

Шунингдек, ушбу файзли лаҳзаларда кўп 
йиллар давомида давлат ва жамият ҳаётида 
фаол иштирок этиб, фидойи меҳнати билан ўз 
соҳасида катта ютуқ ва натижаларга эришаёт-
ган бир гуруҳ аёлларимизни юксак давлат муко-
фотлари билан тақдирлаймиз.

Сизларнинг ҳар бирингиз ўз ғайрат-шижо-
атингиз, тафаккур ва тажрибангиз билан Янги 
Ўзбекистонимиз равнақи ва она халқимиз фа-
ровонлиги учун беқиёс хизмат қилмоқдасиз.

Эл-юрт эътибори ва чексиз меҳрини қозон-
ган ҳар қандай киши ўзини бахтиёр ҳис этишга 
ҳақлидир.

Шу маънода, давлатнинг юксак мукофотла-
рига сазовор бўлиш, бу аввало, халқнинг на-
зарига тушиш, унинг дуосини олиш демакдир. 

Бугунги қувончли айёмда сизларга, азиз 
опа-сингилларим ва мунис қизларимга ана шу 
мукофотларни топшириш менга улкан мамну-
ният бағишлайди.

Муҳтарама опа-сингиллар!
Суюкли қизларим!
Барчангизни яна бир бор бугунги баҳор ва 

нафосат, гўзаллик ва латофат байрами билан 
самимий табриклайман.

Сизларга дунёдаги энг бебаҳо бойлик — 
 оилавий бахт-саодат, тинчлик-хотиржамлик, 
фарзандлар ва набиралар камолини кўриб 
юриш қувончи ҳамиша ёр бўлишини тилайман.

Иқболингиз баланд, умрингиз узоқ, ҳаётингиз 
фаровон бўлсин!

Қалбингиз доимо баҳордек яшнаб турсин!
Ҳамиша соғ-омон бўлинглар!

АЁЛ ¯АДРИ УЛУ¡ЛАНГАН ЮРТДА ТИНЧЛИК ВА 
ФАРОВОНЛИК БАР¯АРОР БªЛАДИ

Ўзбекистон Республикаси пРезиденти Шавкат МиРзиёевнинг ХалҚаРо 
Хотин-ҚизлаР кунига баҒиШланган тантанали МаРосиМдаги нутҚи

аёлларни 12 мингта қулай уй-жой билан таъ-
минлаш имкониятини беради.

Тарихимизда илгари бўлмаган бундай кенг 
кўламли ишлар ижроси учун 15 триллион сўм 
маблағ йўналтирилади.

— Хотин-қизлар ва оила масаласи —  
бу нафақат бугунги кунимиз, балки эртанги 
келажагимизни ҳам белгилаб берадиган ҳал 
қилувчи омилдир. Агар биз меҳр-оқибат ва са-
доқат тимсоли, хонадонларимиз фариштаси 
бўлган аёлларга битта яхшилик қилсак, ҳеч 
шубҳасиз, бу ўнта яхшилик бўлиб қайтади, — 
дея таъкидлади Шавкат Мирзиёев.

Президентимиз хотин-қизларга мурожаат қи-
либ, уларни буюк ишларга руҳлантирди:

— Биз мамлакатимизни ҳар томонлама  
юксалтириш учун, янги тарихий даврга қадам 

қўйдик. Фарзандларимиз қалбига улуғ мақсад-
лар, олижаноб ғояларни сингдириш — барча 
Ўзбекистон оналарининг шарафли бурчидир. 
Юксак фазилатли, мард ва жасур, ватанпарвар 
ёш авлодни тарбиялаб вояга етказиш, албатта, 
сизларга боғлиқ. Бу — ёруғ келажакка йўналти-
рилган энг катта инвестиция ва битмас-туган-
мас бойликдир.

Ўзбекистон Республикаси Президентининг 
шу йил 5 мартдаги фармонига мувофиқ бир 
гуруҳ хотин-қизлар юксак унвон, орден ва ме-
даллар билан, Президент қарорига биноан эса 
йигирма саккиз нафар қиз Зулфия номидаги 
Давлат мукофоти билан тақдирланган эди.

Байрам тадбирида ана шу юксак мукофот-
лар тантанали равишда топширилди.

— Барчангизни яна бир бор бугунги баҳор ва 

нафосат, гўзаллик ва латофат байрами билан 
самимий табриклайман. Сизларга дунёдаги энг 
бебаҳо бойлик — оилавий бахт-саодат, тинч-
лик-хотиржамлик, фарзандлар ва набиралар 
камолини кўриб юриш қувончи ҳамиша ёр бўли-
шини тилайман. Қалбингиз доим бугунги баҳор-
дек яшнаб турсин, — деди Президент.

Қорақалпоғистон Республикаси, Тошкент 
шаҳри ва вилоятлардан ташриф буюрган 
 хотин-қизлар, турли вазирлик ва идоралар 
 ходимлари файзли дастурхон атрофида бай-
рамни нишонлади. Тадбирда чет эллик дипло-
мат аёллар, халқаро ташкилотлар ваколатхона-
лари вакиллари ҳам иштирок этди.

Байрам тантанали концерт дастури билан 
давом этди.

ЎзА

Зеро, ўзимизни назардан қолган-
дек ҳис қилган пайтларимиз бўлди. 
Тушкунликда одамнинг қўли ишга бор-
майди. Ўша кезларда гастроллардан 
ҳам чўчиб турардик, тўғриси. Чунки 
бизни кутиб олиш, шароитлар, уму-
ман, сафар билан боғлиқ масалалар-
нинг барчаси ҳаминқадар эди. Ҳозир 
эса қаерга бормайлик, хурсанд бўлиб 
қарши олишяпти. Вилоят, туман ҳо-
кимларининг ўзлари бош-қош. Бу ҳам 
театрнинг нуфузини оширишга, санъ-
аткорлар билан халқни яқинлашти-
ришга бўлаётган саъй-ҳаракатлар 
натижаси, дейиш мумкин. Бугун актри-
салар ҳам ўзлари ташаббус кўрсатиб, 
гастролларга бажонидил бораман, 
 дейдиган бўлишди. 

Кейинги йилларда аёлларга, шу-
нингдек, раҳбарлик лавозимида 
фао лият юритаётган хотин-қизлар-
га эътибор кучаймоқда. Албатта, бу, 
ўз навбатида, аёл раҳбарларга икки 
баробар масъулият юклайди. Қола-
верса, раҳбар аёллар сафини кенгай-

Яқинда хизмат сафари билан 
 Хоразмга борамиз. Насиб қилса, хо-
размлик юртдошларимиз билан 5 кун 
бирга бўламиз, саҳна асарларимизни 
уларга тортиқ қиламиз. Зеро, энди ав-
валгидек, спектаклларнинг сони эмас, 
сифатига эътибор беряпмиз.  Ўзбекона 
урф-одатларимиз, маданиятимиздан 
йироқлашмаган ҳолда, чет эл клас-
сикасига мурожаат қилиб, ментали-
тетимизга тўғри келадиган, томоша-
бинга тарбиявий таъсир ўтказадиган, 
тарихни ўрганишга ёрдам берадиган 
спектакллар яратишга бел боғлаган-
миз. Ёшларимиз орасида тарихий 
спектаклларга қизиқиш кучайгани 
бизни шундай асарлар устида кўпроқ 
ишлашга ундаяпти. Ҳар қандай спек-
таклдан ибрат, хулоса олиниши учун 
драматургларга талабимиз қанчалик 
ошаётган бўлса, томошабиннинг ҳам 
бизга талаби шунчалик кучайган. Бу 
эса актрисалар фаолиятида ўсиш, 
юксалишга сабаб бўлаётгани билан 
аҳамиятли. Бугунги кунда давлат му-
кофотлари совриндорлари қаторида 

актрисалар ҳам кўпайиб бораётгани, 
айниқса, ёш санъаткорларга йўл бе-
рилаётгани қувонарли. Кичик меҳнат 
рағбатлантирилса, ижодкорнинг ғай-
рати яна ҳам жўшади. Санъаткор аҳли 
ёш бола сингари эътиборга муҳтож 
бўлади. Бугун айни шу жиҳатга урғу 
бериляпти. Бу эса меҳнат қилишга 
иштиёқимизни оширяпти. Энди икки 
ҳисса кўп ишлашга ҳаракат қиляпмиз. 
Халққа манзур бўляпмиз, шекилли, 
томошабинлар сафи ҳам кенгайяпти. 
Ҳеч бир премьерани қолдирмасдан 
келадиган доимий мухлисларимиз 
бор. Хусусан, “Андишали келинчак”, 
“Кўнгил”, “Сизсиз ўтмас кунларим”га 
15-20 марталаб тушган мухлислари-
миз бор. Бу нимадан? 

Ушбу спектаклларнинг ҳаммасида 
аёлнинг оиладаги, жамиятдаги ўрни, 
қисқа айтганда, аёлсиз ҳаётни та-
саввур қилиб бўлмаслиги акс этган. 
Театр эса ҳаётимиз кўзгуси. Демак, 
аёлсиз кунимиз, умримиз мазмун-
сиз эканини ҳаммамиз юрагимизнинг 
туб-тубидан ҳис қиламиз. Ҳаёт гули, 
умр мазмуни бўлган барча хотин-қиз-
ларимизни энг гўзал, энг бетакрор 
байрам билан муборакбод этиш ба-
робарида улар аёлни эъзозлайдиган 
жамиятда яшаётганликлари энг катта 
бахт, деб айтаман.

тириш юзасидан берилган вазифалар 
ҳам ташаббускор, етакчи аёлларни 
янада фаолликка чорлайди.

Мендек оддий бир оила фарзанди, 
аёл кишига ўта масъулиятли, залвор-
ли лавозим — ҳокимлик вазифаси 
ишониб топширилгани, аввало, юр-
тимизда хотин-қизларга бўлган юксак 
эътибор самараси, деб биламан. Шу 
билан бирга, ушбу вазифа замирида 
минглаб, миллионлаб аёлларимиз-
нинг шаъни, обрўси мужассам экани-
ни ҳам чуқур ҳис этаман. 

Фаолиятимиз давомида неки муам-
мо бўлса, бамаслаҳат иш тутамиз. Ту-
манда фуқаролар мурожаатлари би-
лан самарали ишлашни йўлга қўйиш 
орқали кўплаб ютуқларга эришдик. 
Одамларимиз муаммоларини айтар 
экан, уни бартараф этиш ва ечими 
бўйича ҳам ўз таклифларини беради. 
Уларни тўғри қабул қилсак, ишимиз 
олға силжиши осон бўлади.  

Раҳбарлик лавозимидаги аёллар 
билан суҳбатлашганимда билдимки,  
улар бизда ҳаммаси яхши, муаммо йўқ, 
демайди. Муаммо, камчилик борми, бе-
малол юқори идораларга айта олади, 
масала ечим топмагунича тинмайди. 

Фаолиятимни бошлаган илк кунлар-
да туманда мавжуд муаммоларни таҳ-

лил қилар эканман, уй-жойга муҳтож 
оилалар кўплиги, ҳатто вақтинчалик 
бошпанаси йўқлигидан айро яшаётган 
оилалар борлигига ҳам гувоҳ бўлдим. 
Уй йўқлигидан, аввало, аёллар кўп 
қийналади. Чунки аёлнинг ота уйига 
бориб ўтириши табиий ҳол эмас. Шуни 
инобатга олиб, тумандаги фойдала-
нилмаётган биноларни қайта рекон-
струкция қилиш орқали “ижтимоий уй” 
ташкил қилишга киришдик. Тумандаги 
1-касб-ҳунар мактаби тасарруфидаги 
тўрт қаватли ётоқхона Олий ва ўрта 
махсус таълим вазирлиги розилиги 
билан туман ҳокимлиги балансига 
ўтказилиб, реконструкцияси бошлаб 
юборилди. Натижада мазкур бинода 1 
хонали 27 та ва 2 хонали 53 та, жами 
80 та квартира ташкил этилди. Бу эса 
80 та оиланинг биргаликда тинч-тотув 
яшашини таъминлашдир. Бундан ҳам, 
биринчи навбатда, аёл ҳаловат топа-
ди. Аслида, ҳар бир қилаётган иши-
миз, ислоҳотларимиз замирида аёл-
лар бахти, қувончи мужассам. Зеро, 
янги Ўзбекистоннинг нурли эртаси ана 
шу қувончу бахтлар ортида! 

ЭЪЗОЗ ТОПИБ 
ЯШАЁТГАНИМИЗ — БАХТИМИЗ

Айни пайтда қалбим баҳор таровати, хотин-қизлар байрами 
шукуҳи билан бирга театр актрисаси эканимдан ғурурланиш 
ҳиссига ҳам тўлиб турибди. Биласизми, инсон қайси соҳада 
бўлмасин, унга эътибор керак. Санъат соҳасига, айниқса, 
театрга бугунгидек эътибор бўлмаган.

Зуҳра АШУРОВА, 
Ўзбекистон халқ артисти

¥АЁТ ГулИ, уМр МАЗМуНИ

Бугун 
мамлакатимиздаги 
ислоҳотлар, аввало, опа-
сингилларимиз, мунис 
онахонларимизнинг 
фаровонлигини 
янада яхшилашга 
қаратилгани билан 
аҳамиятлидир. Оналик 
ва болаликни ҳимоялаш, 
баркамол авлодни 
вояга етказиш, оила ва 
маҳалладаги аҳиллик, 
ҳамжиҳатликни 
мустаҳкамлаш давлат 
сиёсатининг устувор 
йўналишларига 
айланди.

Дилфуза ЎРОЛОВА,
Сирдарё вилояти 
Боёвут тумани ҳокими

Мангу бедорликка 
чог-лансин аёл!

Давлатимиз раҳбари байрам тадбирида 
“Агар биз меҳр-оқибат ва садоқат тимсоли, 
хонадонларимиз фариштаси бўлган аёлларга 
битта яхшилик қилсак, ҳеч шубҳасиз, бу ўнта ях-
шилик бўлиб албатта қайтади”, дея бежиз таъ-
кидламади. Чиндан ҳам аёл деб аталмиш сирли 
хилқат бир қарасанг заифа бўлиб дунёдан меҳр 
кутади, бир қарасанг ғайрати билагига сиғмай 
тоғни талқон қилади. Унинг ана шундай хилқат 
экани англанган ва қадрланган жойда ободлик 
ва тотувлик бўлади. Юртимиз фаровонлиги, 
тинчлиги, тараққиёти йўлида ҳалол ва заҳматли 
меҳнати билан намуна кўрсатган қанчадан-қан-
ча фидойи опа-сингилларимиз, онахонларимиз 
давлатимизнинг нуфузли мукофотлари билан 
тақдирлангани ҳозирги долғали кунларда кўр-
сатилган том маънодаги қаҳрамонлик тимсоли 
бўлди. Чунки дунёнинг айрим мамлакатлари-

Орадан юз йил вақт ўтди, тузум ва тизим-
лар ўзгарди. Лекин аёлга муносабат зиддият-
лилигича қолаверди. 

Куни кеча шогирдларнинг шу масалада-
ги қизғин баҳсига гувоҳ бўлиб қолдим. Ил-
мий салоҳиятли, маҳмадонагина ўғил бола 
шогирдларимнинг эътирозларига зукко қиз-
ларимиз: “Йўқ, ростдан ҳам тарихда мадҳ 
этилмай қолган аёллар кўп... Бугун ўғил 
болалар қатори қизлар учун ҳам имконият 
эшиклари, салоҳият майдонлари кенг очил-
ди. Шунинг учун кўзга кўрина бошладик, 
фақат сиз, йигитлар муваффақиятларимиз-
га кўника олмаяпсизлар, холос”, дея жавоб 
қайтаришди. 

 Хуллас, жўшқин дебатлар узоқ давом этди, 
ҳар икки тараф ўзига яраша далиллар келтир-
ди, талашди-тортишди. Охири, баҳсга хотима 
ясаш учун менга юзланишди. “Хўп, яхши, 
дўстларим, гугл, фейсбук ё теслани балки 
аёл яратмагандир... Аммо шуларни яратган 
эркакларни аёл дунёга келтирган. Олиму фо-
зилларни туғиб, тарбиялаб, улуғвор ишларга 
руҳлантирадиган маърифатли аёллар қанча 
кўп бўлса, ўша юртнинг толеи кулгани шудир”, 
дедим.  

Ёшларнинг шу биргина беғубор баҳси бу-
гун Ўзбекистонда аёл маърифатига қарати-
лаётган алоҳида эътиборнинг самарасини 
намоён қилди-қўйди. 

Чиндан ҳам, бугун барча соҳаларда мар-
рани катта оляпмиз, нечалаб давлат дас-
турлари, режа ва лойиҳалар амалга оши-
риляпти. Кўнгилни яшнатадиган жиҳати 
эса улар, биринчи галда, хотин-қизларнинг 
жамиятдаги мавқеини мустаҳкамлаш маса-
ласига қаратилганидадир. Аёл маърифати 
бугун давлат аҳамиятига молик вазифага 
айланди, хотин-қизлар таълим шароитлари-
ни кенгайтириш бўйича тарихий қарорлар, 
шунингдек, 2022-2026 йилларга мўлжаллан-
ган Хотин-қизлар таълимини қўллаб-қувват-
лаш миллий дастури қабул қилинди. Ушбу 
ҳужжат доирасида пойтахтда хотин-қиз-
лар учун алоҳида университет ва жойлар-
да унинг техникумлари ташкил этиладиган 
бўлди. Шу ўқув йилининг ўзидаёқ 2 минг қиз 
алоҳида грант асосида олий таълимга қа-
бул қилинди. Янги ўқув йилидан эса таълим 
контрактларини тўлаш учун қизларга илк 
маротаба 7 йил муддатга фоизсиз кредит 
бериш жорий қилиняпти. Бунинг учун трил-
лионлаб маблағ ажратиляпти. Магистрату-
рада ўқиётган қизларнинг контракт пуллари 
тўлиқ бюджетдан қоплаб бериладиган бўл-
ди. Олималар улушини ошириш учун эса 
докторантура йўналишида хотин-қизлар  

учун ҳар йили камида 300 тадан мақсад-
ли квота ажратилиши белгилаб қўйилди.  
Булар, ахир, ҳазилакам гапларми? 

Бу ишлар, охир-оқибат, жамиятимизда 
янги маънавий макон яратади, Учинчи Ренес-
санс учун бақувват пойдевор бўлади. Илмли, 
маърифатли аёлларнинг — миллат онала-
рининг янги ва янги тўлқинларини пайдо қи-
лади. Миллат тақдири учун жон койитадиган 
маърифатпарвар, интеллектуал авлодни 
шакллантиради. Бу Ўзбекистонда кечаётган 
улкан ўзгаришлар жараёнида қатнашадиган, 
мамлакатимизнинг қудрати ва салоҳияти, 
хал қаро обрў-эътибори ортишига ҳисса қў-
шадиган фидойи ва зиёли ўзбекистонликлар 
қатори кенгаяди, демакдир.

Зиё билан жамиятни ислоҳ қилишни иста-
ган миллатпарвар оналаримизнинг орзу-ар-
монлари бугун, орадан 100 йил ўтиб амалга 
ошиб турибди. Фақат бугуннинг аёлида ҳам 
ўшандай шаҳд, интилиш, изланиш, ҳаракат 
бўлса, бас. Дарвоқе, замонавий “матбуот” — 
ижтимоий тармоқлар ҳам бугун “таълим ол-
ган оналар” масаласига бефарқ эмас. Олий 
маълумот олиш, биринчи галда, кимга зарур 
мазмунидаги сўровномаларда ҳам “қиз бола-
ни ўқитиш зарурроқ”, деган овозлар кўплиги 
жамиятнинг ичдан ўзгараётгани, улғаяётга-
ни, тафаккури теранлашаётганидан дарак. 
Кунчиқар мамлакат донолари шундай дейди: 
“Бизга маърифатли оналарни беринг, биз сиз-
га мамлакатни юксалтириб берамиз!”

Жамият ҳаётида маънавий-маърифий 
ишларни кучайтириш бўйича давлат сиёса-
тини тўлиқ амалга ошириш йўлида барчамиз 
бирлашиб ҳаракат қилсак, ажабмаски, ўзбек 
аёллари орасидан ҳам Нобель мукофотига 
сазовор олималар чиқса. Баҳорий байрам-
лар арафасида ният қиламиз: инновацион 
форматда иш юритадиган, дунё эътибори-
да турган долзарб илмий мавзуларга дадил 
юзланадиган, назарияни амалиётга боғлаб 
ўрганадиган, таҳлил қиладиган ва мавжуд 
масалаларга реал ечим излайдиган, ёш иқти-
дорларни излаб топиб, янги ва яхши илмий 
ташаббусларга қанот берадиган, мотивацион 
ва ислоҳотчилик салоҳиятию самимияти би-
лан ёшларга етакчилик қилиб, ўз соҳасида 
бурилишлар ясашга қодир олима аёлларимиз 
кўпайсин. Янгиланиш фасли илмий-креатив 
соҳада ҳам янги куртаклар ёзсин, мевалар 
тугсин.

да рўй бераётган нотинчлик бутун инсониятни 
ларзага солмоқда. Не-не армонлару ўкинчлар 
билан уруш деган вабо хавф солаётган юртлар-
нинг фуқаролари ўзларининг иссиқ уйларини 
ташлаб кетишга мажбур бўляпти. 

Тинч ва кундан-кунга гўзаллашиб, ўзгача 
виқор касб этаётган шаҳару қишлоқларимиз эса 
биз учун жаннатдир. Aна шундай жаннатнинг 
бекалари бўлмиш аёлларимиз юртимизнинг 
қилич ўтмас совутларидир. Ватанимиз, она 
тупроғимиз, эркакларимиз, фарзандларимиз 
ҳамиша аёл меҳрига талпинади, эътиқоди ва 
қатъияти олдида бош эгади. Қурбонжон  Додхоҳ, 
Хадичаи Кубро, Тўмарис оналаримизнинг да-
вомчилари бўлган опа-сингилларимизнинг фи-
дойилиги ҳар қандай унвону мукофотларга ар-
зийди. Бизга кўрсатилган бугунги эътибор бир 
умрга масъулият, меҳнат ва бедорликка қалбни 
чоғлантирмоқ дегани. Бу ишонч халқимиз юра-
гидаги орзуларнинг рўёбга чиқиши учун жангга 
киришга имдод дегани.

Дунёлар пойида бош эгар беҳол,
Лек уйғоқ туйғулар топмагай завол,
Ватан, ватан ичра нур ватан бўлар,
Миллатнинг кунига яраса Аёл!..

Шаҳдига суқ солиб, тоғдай ўсар тоғ,
Меҳрига зор бўлса, тошлар урар оҳ,
Нигоҳлар гардидан покласин Aллоҳ,
Миллатнинг кунига яраса Aёл!

Зўр ишга шайланса тўсманг йўлини,
Зўр бўлсангиз ўпинг қадоқ қўлини,
Аямай улашинг, бахтнинг гулини,
Миллатнинг кунига яраса Aёл!

Қалбида муҳаббат оловин ёқинг,
У борки, дунёга ишончла боқинг,
Кўксига азизлик унвонин тақинг,
Миллатнинг кунига яраса Aёл!

Фароғат ХУДОЙҚУЛОВА,
Ўзбекистон Ёзувчилар уюшмаси 
бўлим бошлиғи, 
“Шуҳрат” медали соҳибаси 

Дунёдаги энг узун ва энг ёруғ йўл аёл юрагидан ўтади. Буни аёлни ўзига дўст 
қила ва била олган кишигина англайди. Лекин бу йўллардан қанча қувончу 
қайғулар карвони ҳам ўтади. Aна шундай юкли карвонни аёл матонат ва 
жасорат билан ўз манзилига элта олади. У шундай мўъжизавий қудратга эга. 
Унинг заифалиги ортида баҳодирлик зоҳирланади. 

Юз йилнинг нариёғида “Садои Туркистон” газетаси: “Ўғил болалардин 
кўра қиз болаларга илм, ҳунар лозим эканини хотирингиздан 
чиқармасдан, тездин ибтидоий мактаблар очмакка, маъсума 
қизларингизни дунёда бахтли ва саодат ила яшатурға ошиғингиз”, деган 
мурожаат билан чиққан эди. Тараққийпарвар аждодларимиз хотин-
қизларнинг жамият ҳаётида фаол иштирок этмаслиги юртни тараққиёт 
йўлидан тўсиб, турғунлигу қолоқликка сабаб бўлиши ҳақида бонг 
уришлари бежиз эмас эди...

Ирода ДАДАЖОНОВА,
Юнус Ражабий номидаги Ўзбек 
миллий мусиқа санъати институти 
проректори, санъатшунослик 
бўйича фалсафа доктори

Илмий-креатив янгиланишлар
фасли куртак ёзсин!

пиллачилик 
коРХоналаРининг 
вилоят экспоРт 
салоҳиятига 
ҚЎШган улуШи 
йилдан-йилга оРтиб 
боРМоҚда. Масалан, 
2020 йилда Мавжуд 
9 та пиллачилик 
коРХонаси тоМонидан 
6 Миллион 965 
Минг аҚШ доллаРи 
МиҚдоРида 
Маҳсулот экспоРт 
Қилинган. жоРий 
йилда бу боРадаги 
кЎРсаткичлаР 
салМоҒи 10 Миллион 
аҚШ доллаРидан 
оШади. 

Маълумотларга қараганда, тут ўрта-
ча 300, айримлари 500 йилгача яшай-
ди. Лекин Риштондаги 700 йиллик тут 
бундан-да узоқ умр кўриш мумкинли-
гидан далолат беради. Барглари ипак 
қурти учун озуқа бўлгани боис, ҳар 
доим қимматли дарахтлар қаторига 
киритилган. Қадимдан тут дарахтидан 
мусиқа чолғу асбоблари, ёзув қоғози 
тайёрланган. Меваси дармон дори, 
пўстлоғи ҳам турли хасталикларни 
даволашда ишлатилади. Очарчилик 
йилларида тут пишиғига етиб олиш 
омонлик дея эътироф этилган. Оналар 
фарзандлари ўзидан кўпайсин дея, 
мевали дарахт — болани тутдан ясал-
ган бешикларга белашади...

Марғилон бой тарихи, бетакрор ма-
данияти ва маърифати билан шуҳрат 
қозонган. Камалакдек сержило ат-
ласлари, ўзлигимиз рамзига айлан-
ган қалампирмунчоқ дўппилари етти 
иқлимга машҳур. Алқисса, буларнинг 
бари Буюк ипак йўли гуркираган давр-
ларга бориб тақалади ва бугунги кун-
да ҳам ипакчилик, деганда ушбу кўҳна 
кент дунё аҳли кўз ўнгида жонланади. 
Энг муҳими, инсоният тамаддунида 
муҳим ўрин тутган ипакчилик сир- 
синоати ва анъаналари айни пайтда 
янада бойитилиб, юртимизнинг етакчи  
соҳаларидан бирига айланмоқда.

янги тут плантациялари

Ипак қурти парваришлашда бир-
ламчи бўғин — озуқа базаси катта аҳа-
миятга эга. Сир эмас, бир неча йиллар 
аввал тармоқ фаолияти учун муҳим 
бўлган тутзорлар эътиборсизлик, 
лоқайдлик сабаб камайиб кетди.

— Президентимизнинг 2020 йил 
17 январда имзоланган “Пиллачилик 
тармоғида ипак қурти озуқа базаси-
ни ривожлантириш бўйича қўшимча 
чора-тадбирлар тўғрисида”ги қарори 
ипак қурти озуқа базасини мустаҳкам-
лаш, салмоғини оширишга туртки 
берди, — дейди Фарғона вилояти “Аг-
ропилла” МЧЖ бош агрономи Фаррух 
Муҳамадалиев. — 2021 йилда 13 мил-
лион туп тут кўчатлари экилди. Жорий 
йилда мавжуд тут плантацияларини 
реконструкция қилиш, янги тутзорлар 
яратиш ҳисобига 16 миллион тупга 
кўпаяди.

“Бешариқ ипаги” МЧЖ шаклида-
ги кластери тумандаги Шодақозиқ 
қишлоғида қаровсиз бўлган 100 гек-
тар ерда тут плантациясини ташкил 
этишга киришди. Қўриқ ерни ўзлашти-
риш осон кечмайди. Ерни текислаши, 
унумсиз қум қатламини олиб ташлаш, 
маҳаллий ўғит солиш сингари зарурий 
юмушларни бажариш талаб этилади. 
Шамол таъсирида юзага келадиган 
тупроқ эрозиясининг олдини олиш ва 
кўчатларни сақлаб қолиш мақсадида 
иҳота учун манзарали дарахтлар ҳам 
ўтқазилди. Бешта тик қудуқ қазилиб 
50 метр чуқурликдан чиққан сув чўлга 
ҳаёт бахш этмоқда. Тут қаламчалари 
экилган майдонларга кузги дон экилди. 
Келгусида қатор ораларида дуккакли, 
макка ёки сабзавотлар парваришла-
нади.  

— Шодақозиқ массивида пиллачи-
лик кластерига берилган ерда 1 мил-
лион туп тут кўчатлари етиштирилади, 
— дейди “Бешариқ агропилла” МЧЖ 
раҳбари Аҳмаджон Даминов. — Бу 
пиллачиликни янада ривожлантириш, 
кам деганда 200 та янги иш ўрни яра-
тиш имконини беради. Умуман ол-
ганда, туманимиз бўйича 1200 гектар 
ҳайдалмайдиган, лекин ўзлаштириб, 
экин майдонларига айлантириш мум-
кин бўлган ерлар бор. Бу майдонлар-
ни босқичма-босқич ўзлаштириш бо-
расида истиқболли лойиҳалар ишлаб 
чиқилмоқда.

Дарҳақиқат, бу ерда “Бешариқ ипаги” 
кластери томонидан замонавий пилла-
хоналар қуриш борасида ҳам иш олиб 
борилмоқда. Уларда стеллажлар ўрна-
тилиб, ҳар қаторида 8-10 та қутидан ипак 
қурти уруғи парваришланади. Мақбул 
шароитлар, янги ва экологик жиҳатдан 
тоза озуқа ипак қуртининг нобуд бўли-
шига йўл қўймай, пиллакорларга яхши 
ҳосил ва даромад келтиради.

Жойларда экилган тут кўчатларини 
парваришлаш ва пилла етиштиришда 
янгича ёндашувлар асосида иш олиб 
борилмоқда. Айни кунда мавжуд тут-
зорлар 2700 нафардан ортиқ оилавий 
пудратчи ҳамда “Ёшлар дафтари”га 
киритилган 1900 нафар ишсизларга  
30 сотихдан 1 гектаргача бўлиб берил-
ди. Улар ниҳолларни парваришлаш 
билан бирга, экин ораларида қишлоқ 
хўжалиги маҳсулотлари экиб даромад 
олмоқда.

— Пиллачилик сердаромад соҳа, 
меҳнат қилган одам барака топади, 
— дейди уста пиллакор Хайрулла 
 Тешабоев. — Фарғона туман “Агро-
пилла” масъулияти чекланган жамияти 
билан оилавий пудрат асосида иш олиб 
борамиз. Ўтган йили баҳорги мавсумда  
3 қути ипак қуртидан 280 килограммдан 
ошириб ҳосил олдик. Даромад миқ-
дори 5 миллион сўмдан ошди. Кузги 
пилладан ҳам яхши хирмон кўтардик. 
Уйимизга яқин ҳудудда 2 гектар май-
донда тутзоримиз бор. Кўчатлар ора-

лиғига рўзғоримиз учун керакли бўлган 
сабзавотлар экамиз. Шу ернинг ўзида 
ипак қурти парваришлашга ихтисос-
лашган енгил типдаги кўчма қуртхона 
қурмоқчимиз. Бу ортиқча харажатлар-
ни тежаш, маҳсулот хажмини ошириш, 
сифатини яхшилашнинг мақбул ечими.

Янги тут плантацияларнинг ярати-
лиши ва ипак қурти парваришлашни 
кўпайтириш, қайта ишлаш тармоғи-
да амалга оширилаётган ислоҳотлар 
аҳоли бандлигида муҳим омил бўл-
моқда. 2017-2020 йилларда ипакчилик 
тармоғида 2 минг 433 нафар доимий,  
58 871 нафар мавсумий ишчилар ишга 

жалб этилган бўлса, ўтган йилнинг ўзи-
да бу йўналишда 2 минг 935 та доимий 
ва 73 621 та мавсумий иш ўринлари 
яратилди.

Шу йилнинг ўзида пиллачилик йўна-
лишида 3 та корхона ташкил этилиб, 
улар сони 8 тага етди. Пиллачилик 
кластерлари томонидан янги лойиҳа-
ларни ишга тушириш ҳамда модерни-
зация тадбирларини амалга ошириш 
ҳисобига 2,6 миллион долларлик ин-
вестиция маблағларини ўзлаштириш 
кўзда тутилган.

уруғчилик истиқболлари

Соҳа ривожи йўлида амалга оши-
рилаётган ислоҳотлар серҳосил, юқо-
ри сифатли маҳсулот берадиган янги 
ипак қурти зотларини яратиш, уларни 
маҳаллийлаштиришда қўл келмоқда. 
Бундан кўзланган асосий мақсад — 
импортни қисқартириш, пиллакорларга 
арзон ва сифатли ипак қурти уруғлари 
етказиб беришдан иборат. Ўтган йили 
маҳаллий шароитда 38 минг қути ипак 
қурти уруғи тайёрланди. Натижада шу 
кунга қадар четдан импорт қилинган 
хориж уруғини харид қилишга ҳожат 
қолмади ва 456 минг АҚШ доллари 
қийматидаги маблағ тежаб қолинди. 
Жорий мавсумда бу борадаги ама-
лий ишлар салмоғи янада юқори бўл-
моқда. Яъни 50 минг қути ипак қурти 
уруғи тайёрлаш орқали 600 минг АҚШ 
долларига тенг бўлган импортга чек 
қўйилади.

— Бу мавсумда “Тараққиёт-1”,  
“Тараққиёт-2” янги ипак қурти зотла-
рини маҳаллийлаштириш борасида 
иш олиб боряпмиз, — дейди “Фарғона 
пилла наслчилиги” МЧЖ бош агроно-
ми Камолиддин Сойипов. — Бу навлар 
Давлат нав синаш маркази тавсияси 

билан Андижон, Навоий,  Тошкент ва 
Бухоро вилоятларида парваришланиб, 
синовдан ўтмоқда. Дастлабки хулоса-
лар қувонарли. Янги ипак қурти уруғла-
ри бошқа навларга нисбатан 10-15 
кун эрта ҳосилга киради, ипакчанлиги 
юқори бўлиб, биринчи узилиш норма-
си 800-1000 метрдан ортиқ. Толаси 
мустаҳкам, ингичка ва силлиқ, юқори 
ҳосил беради. Жорий йилда 1000 қути 
элита, 200 та қути супер элита уруғла-
ри ишлаб чиқарилди. 

Ўтган мавсумда вилоят пиллакор-
лари 2 минг 118 тоннадан ортиқ тирик 
пилла  ҳосили териб олди. Бу аввалги 
йилларга таққосланганда 146 тонна  
кўп. “Ҳар бир хонадонга бир қути” та-
мойили асосида 37259  қути ипак қурти 
уруғлари тарқатиб берилди. Бу аҳо-
ли бандлигини таъминлаш, даромад 
кўламини ошириш имкониятини бер-
ди. Чунки ипак қурти парвариши билан 
шуғулланган оилалар меҳнат стажига 
эга бўлмоқда.

кузги пилла ҳосили 
80 тоннадан ортади

Юртимиз иқлим шароити мавсумда 
3-4 марта ипак қурти парваришлаш им-
конини беради. Бу такрорий пиллачи-
ликни ривожлантириш орқали  “кумуш 
тола” етиштириш ҳажмини муттасил 
кўпайтиришга шароит яратмоқда. 
 Натижада қайта ишлаш корхонала-
ри тўлиқ қувватда фаолият юритиб, 
хориж га хомашё эмас, тайёр маҳсу-

лотлар экспорт қилиш ҳажми ортиб 
боряпти.

— Ўтган куз мавсумида 3730 қути 
ипак курти интенсив технологиялар 
асосида парваришланиб, 149,2 тонна 
пилла териб олинди, — дейди  вилоят 
“Агропилла” МЧЖ бош мутахасси-
си Мўминжон Абдужабборов. — Бу 
ишлар учун 3770 нафар пудратчи пил-
лакорлар билан шартнома тузилди. 
Етиштирилган ҳосилнинг бир килосига 
25 минг сўмдан ҳақ тўланди. Бу улар-
нинг соҳага бўлган қизиқишини янада 
кучайтирди. Такрорий пилла етишти-
рувчилар меҳнатига ҳақ тўлаш бўйи-
ча ҳам янги тизим яратилиб, терилган 
ҳосилга ҳисоб-китоб тарози бошида 
амалга оширилди.

Мутахассислар фикрига кўра, тут 
барги баҳорда 20 кунда қотса, кузда 
бу жараён атиги бир ҳафтада рўй бе-
ради. Бу эса пилладан уч марта ҳосил 

етиштириш амалларида қўл келади.
–– Биз йилига бир марта пилла 

етиштирамиз, — дейди фарғоналик 
пиллакорлар иш тажрибаси билан та-
нишган “Тожик пилла” ташкилоти раҳ-
бари Назиршо Назаров. — Эндиликда 
Ўзбекистон тажрибасини ўрганиб пил-
ла етиштиришни 2-3 мартага етказмоқ-
чимиз. Ишни озуқа базасини ривож-
лантиришдан бошладик ва 50 минг 
туп тут кўчатлари сотиб олдик. Уларни 
парваришлашда қийинчилик бўлмай-
ди. Чунки икки юртнинг иқлими бир-би-
рига ўхшаш. Фарғона пиллачилик мак-
табида амалга оширилаётган ишларни 
Тожикистонда ҳам оммалаштирмоқчи-
миз. Айниқса, тут кўчатлари оралиғида 
қишлоқ хўжалиги маҳсулотлари экиб 
даромад  олиш, тайёр маҳсулотлар 
ишлаб чиқариш, ипак қурти парвариши 
билан шуғуланган оилалар бир йиллик  
меҳнат стажига эга бўлиш имконият-
лари ўзимизда жорий қилишни мақсад 
қиляпмиз. 

Хомашёдан тайёр маҳсулот

Пиллачилик сердаромад соҳага ай-
ланиб бормоқда. Ҳаётбахш ислоҳот-
лар самараси туфайли Учкўприк ту-
манидаги олис Меҳнатобод қишлоғида 
ҳам ипакни қайта ишлаш корхонаси 
ишга тушди.

“Uchkoprik ipagi” МЧЖ томонидан 
ташкил этилган янги корхона эндиликда 
хомашё эмас, ўнлаб турдаги ипак мато-
лар тайёрланяпти. Бу ерда 25 нафар 
хотин-қиз табиат рангларига ошуфта 
бўлган ипак гиламлар, атлас, адрас 
тўқимоқда. “Уста-шогирд” анъаналари 
асосида ёшлар ҳунарга ўргатилмоқда.

— Жаҳон бозорида бир килограмм 
ипакнинг баҳоси 38-40 АҚШ долларига 
тенг. Калава шаклида 55 долларгача 
боради. Ундан мато тўқиб, кийим- кечак 
тикиб сотилса, даромад 3 баробар 

кўпаяди, — дейди вилоят “Агро пилла” 
МЧЖ раиси Мақсуджон Қосимов. — 
Ваҳоланки, ипак калавасининг ҳар бир 
килограммидан 11 метргача мато тўқи-
лади.

Шунингдек, гиламчиликни ривож-
лантириш ҳам кони фойда. Масалан, 
битта гилам тўқиш учун ўртача 10 кило-
грамм ипак калаваси керак бўлади. Ипак 
ип учун 500-600 доллар атрофида маб-
лағ сарфланади. Тайёр гиламнинг нар-
хи 10 маротаба қиммат. Шу боис, ипак 
матолардан тайёрланадиган маҳсулот-
ларга ташқи бозорда  талаб катта. Айни 
кунларда Осиё, Европа, Араб мамла-
катларига маҳсулотлар етказиб бериш 
борасида музокаралар олиб боряпмиз. 

Аҳамиятли томони, пиллачилик 
корхоналарининг вилоят экспорт са-
лоҳиятига қўшган улуши йилдан-йилга 
ортиб бормоқда. Масалан, 2020 йил-
да мавжуд 9 та пиллачилик корхонаси 
томонидан 6 миллион 965 минг АҚШ 
доллари миқдорида маҳсулот экспорт 
қилинган. Жорий йилда бу борада-
ги кўрсаткичлар салмоғи 10 миллион 
АҚШ долларидан ошади. 

Марғилонча андозалар

Пилла она табиат томонидан  инъом 
этилган мўъжиза. Бир қараганда од-
дий ишдек кўринган юмушлар киши-
дан сабр- бардош, маҳорат ва ҳалол 
меҳнатни талаб этади. Шу сабабли 
қўлигул чеварлар қалб қўри ва меҳри 
билан яратилган беназир ипак маҳсу-
лотлари асрлар давомида дунёни ўзи-
га мафтун этиб келмоқда.  

Айниқса, ипак матолардан атлас, ад-
рас, шойи тўқиш услуби, турфа ва та-
биий рангларни ўзида мужассам этган 
ноёб санъат дурдонасига қиёсланади. 
Марғилонда безаги ва тўқиш услубига 
кўра, бир-биридан фарқ қилувчи ўн-
лаб турдаги ипак маҳсулотлари ишлаб 
чиқарилади. Адрас ва  хонатласнинг 
ўзига хос хусусияти гулни матога эмас, 
ўраш ипга туширилганлигида. “Абр” 
усулида ранг бериш, гул солишнинг 
марғилонча андозаси шу жиҳатлари 
билан ҳам ажралиб туради. 

Кўҳна шаҳарнинг ҳар бир маҳал-
ласида ҳунармандчилик анъаналари 
ривожланиб, авлоддан-авлодга ўтиб 
келмоқда. “Ипак йўли” маҳалла фуқа-
ролар йиғинида умргузаронлик қилаёт-
ган Абдуллоҳ Мирзааҳмедов ипак ма-
толардан турфа маҳсулотлар яратиб 
келаётган тўқувчилар сулоласининг 
ўнинчи авлоди. 

— Бу ҳунарга ёшлигимдан меҳр 
қўйганман, — дейди Абдуллоҳ. — Ота- 
боболаримизнинг ҳунарли бўлсанг элда 
ҳурмат, иззат топасан, ризқинг бут бўла-
ди, деган насиҳатларига амал қилиб 
кам бўлганим йўқ. Оиламиз  аъзолари 
билан уста-ҳунармандларнинг тўқиш 
усуллари унутилиб кетган, фақат му-
зейларда сақланиб қолган миллий ипак 
мато ва турларини яратиш, ривожлан-
тириш борасида иш олиб боряпмиз. Шу 
кунга қадар ўнлаб атлас ва адрас мато-
лари, ноанъанавий тарзда нусха туши-
рилган аъло бахмалларни тикладик.

Айтишларича, тўқувчи табиат гў-
заллигини ҳис қилсагина нафис ва  
беназир матоларни ярата  олар экан. 
Шу боис, Марғилон ҳунармандчилик  
мактабида тўқувчиларнинг гўзаллик-
ка ошуфта, ижодкор, тоза қалб, меҳр- 
муҳаббатли бўлишига алоҳида эъти-
бор қаратилади. 

Ҳунармандлар маркази 
чорлайди

Кейинги йилларида атлас, адрас ва 
ипак матолари ишлаб чиқариш, экс-
портга бўлган талаб ортди,  янги  имко-
ниятлар  яратилди. Эндиликда бу ерда 
фақат хомашё эмас, балки тайёр ипак 
матолари ишлаб чиқариш кўлами ҳам 
кундан-кунга кенгайиб бормоқда.

Президентимиз ташаббуси билан 
кўҳна кентда иш бошлаган “Ҳунар-
мандлар маркази”да ипак матоларни 
тараш, абрбанд усулида гул солиш, 
мато тўқиш, тикиш, сотиш, экспортга 
йўналтириш билан боғлиқ жараёнлар 
амалга оширилмоқда. 

Моҳир уста Иброҳимжон Султонов 
саъй-ҳаракати билан давлат шерикчи-
лиги асосида ташкил этилган масканда 
оддий ипакдан сара маҳсулотлар тайёр-
лаш билан боғлиқ шароитлар яратилган. 

— Бу ерда 200 турдан зиёд тоза таби-
ий ипакдан гилам, атлас, шойи, адрас-
лар тайёрланади, — дейди Иброҳимжон 
Султонов. — Яна бир муҳим жиҳати, 
бу ерга келганлар ипак матолар тай-
ёрлаш, маҳсулот ишлаб чиқариш жа-
раёнлари билан танишиш асносида  
ўзи танлаган матолардан либосларга 
буюртма қилишлари мумкин. Муҳими, 
жараённи ўз кўзи билан кўришга қи-
зиқаётган сайёҳлар сони кундан-кунга 
ортиб бормоқда. Айни кунда вилоят-
нинг 13 та туманида “Ҳунармандлар 
маркази”  фаолият кўрсатиб келяпти. Бу 
ерда “Уста- шогирд” анъанаси асосида 
ипак матолар тўқишга хоҳиши бўлган, 
“Аёллар дафтари”да турган хотин-қиз-
ларга ҳунар ўргатилади. Шу кунга қадар  
140 нафардан ортиқ усталар кўмагида 
2 минг га яқин хотин-қизлар ва ёшларга 
касб сирларидан сабоқ берилди. 

Ҳунармандлар марказида маҳсу-
лотлар сифати юқори. Асл ипакка 
табиий бўёқлардан гул чизиб, мато 
тўқилади. Маҳсулотлар Туркия, АҚШ, 
Италия, Франция, Россия, Қозоғистон, 
Тожикистон каби мамлакатларга экс-
порт қилинмоқда.  

 Марказ қошидаги ишлаб чиқариш 
цехида 800 нафардан ортиқ хотин- 
қизлар ишлайди. Унинг қуйи қаватида 
атлас, адрас, шойи, бахмал, беқасам 
матолар тўқилмоқда. Биринчи қават-
дан тайёр маҳсулотлар кўргазмаси, че-
вархона ўрин олган. Бу ердаги дўконда 
матога гул чизиш, боғлаш, давра, қад 
тайёрлаш жараёнлари кўргазмали 
тарзда намойиш этилади. Бинонинг 
юқори қаватида эса ипак гиламлари 
тайёрлаш цехи жойлашган. Марказ 
қошида янги Карвонсарой фаолияти-
ни бошлаши режалаштирилмоқда. Бу 
бир вақтда яна 200 нафар ишсиз фуқа-
рони иш билан таъминлаш, Марғи-
лон шаҳрига туристлар ташрифининг 
кўпайишига хизмат қилади.

КАМАлАКДЕК СЕрЖИлО,
¥Ар £АТИДА МИНГ БИр СИНОАТ

Марғилонда ўзбек мумтоз адабиётининг ёрқин 
намояндаларидан бири, атоқли шоира Жаҳон отин 
Увайсийнинг уй музейига кирар экансиз, кўзингиз биринчи 
бўлиб тут дарахтига тушади. Увайсийнинг боболари экиб 
кетган, ҳовлининг ўртасида чайир, буриш қўлларини ҳамон 
кўкка чўзиб турган бу тут кўплаб тарихий воқеаларнинг 
шоҳиди бўлган. Наврўз айёмлари, шоира ҳаёти ва ижоди 
билан боғлиқ тадбирлар ҳали-ҳануз шу ерда ўтказиб келинади. 

Расулжон КАМОЛОВ,
Абдурауф ҚОРЖОВОВ
“Янги Ўзбекистон” мухбирлари

МутаХассислаР фикРига кЎРа, тут баРги 
баҳоРда 20 кунда Қотса, кузда бу жаРаён 
атиги биР ҳафтада РЎй беРади. бу эса 
пилладан уч МаРта ҳосил етиШтиРиШ 
аМаллаРида ҚЎл келади.

янги º¿ув йилидан бошлаб ¿изларга таълим контрактларини тºлаш учун берилади

МУНОСАБАТ

ЭъТИБОР

ИшлайдИган  ТалаБа  
/ЕЧ  КИМга МУ/ТОЖ 

БЎлМайдИ

Мамлакатимизда таълим соҳасидаги ислоҳот-
лар замирида ҳам айни шу мақсад мужассам. 
Биргина 2021 йилда 25 та янги олий таълим муас-
сасаси фаолияти йўлга қўйилди.

Бугун олий таълим муассасалари-
да таҳсил олаётган талабаларни 
касбий ривожлантириш, улар-
нинг назарий билимини ама-
лиётда қўллаш имкониятини 
янада ошириш, таълим ва 
бошқа кундалик харажат-
ларини қоплаш учун иш 
билан таъминлаш зарурати 
сезилмоқда.

Шу йил 4 март куни 
давлатимиз раҳбари раис-
лигида олий ўқув юртлари 
талабалари бандлигини таъ-
минлаш бўйича устувор вази-
фаларга бағишлаб ўтказилган ви-
деоселектор йиғилишида жамиятдаги, 
таълимдаги жуда долзарб масалаларга 
алоҳида урғу берилди. Жумладан, уларга сифат-
ли таълим бериш, ҳаётини яхшилаш, энг муҳими, 
ёшларнинг бўш вақтини мазмунли ташкил этиш, 
иш билан таъминлашга катта эътибор қаратилди.

Дунё амалиётида бор — талабаларнинг акса-
рияти ишлайди. Фақат ночор, қийналганлар эмас, 
ҳатто ўзига тўқ хонадоннинг фарзандлари ҳам 
таълим йўналиши доирасида ишлаб, тажриба 
орттиради.

Йиғилишга тайёргарлик асносида талабалар-
нинг иш билан бандлик ҳолати ўрганилди. Жара-
ёнда маълум бўлдики, мамлакатимиздаги олий 
таълим муассасаларида 820 минг нафар талаба 
ўқимоқда. Олий таълимнинг кундузги шаклида 
таҳсил олаётган 510 минг талабанинг 87 мингдан 
ортиғи иш билан банд. 

Ўрганиш фақат вертикал ўтказилмади.  
50 мингга яқин талабадан қайси соҳада ишлаш-
ни хоҳлаши бўйича сўров ўтказилди. Жараёнда  
100 мингга яқин талаба ишлашга эҳтиёжи бор-
лигини билдирди. Айниқса, улар орасида чин 
етим ёки ногиронлиги бўлган 7,5 минг ҳамда 
турли “дафтарлар”га киритилган 4,5 минг  
талаба борлиги зиммамизга алоҳида масъулият 
юклайди.

Йиғилишда Президентимиз ота-оналар ўзи-
нинг олтин фондини, энг қадрли бойлигини, 
ўсмир ёшдаги, балоғатга етган фарзандини таҳ-
сил олсин, дея қўлимизга топшираётганини таъ-
кидлади. Шунинг учун йигит-қизларга сифатли  
таълим олиш баробарида ишлаши учун ҳам қулай 
шароит яратиш кун тартибидаги вазифамиз.

Қайд этилганидек, бугун талабалар ишлаши 
мумкин бўлган 105 мингта вакант иш ўрни мавжуд. 
Иш билан таъминлашда асосий эътибор олий таъ-
лим муассасаларининг ўзига қаратилди. Масалан, 
олий таълим муассасасининг ўзида ахборот-ре-
сурс марказлари, ахборот технологиялари марка-
зи, лаборантлик, ишчи лавозими бор. Олийгоҳлар 
атрофидаги шаҳар мактаблари ва боғчаларида 13 
минг вакант иш ўрни мавжуд. Камида 10 минг тала-
бани улар учун қулай бўлган мактаб ва боғчаларга 
ишга жойлаштириш вазифаси қў йилди.

Шунингдек, Марказий банк тажрибаси асосида 
талабаларнинг ҳақ тўланадиган стажировкалари-
ни ташкил этиш ва якунда энг яхши стажёрларга 
иш таклиф этиш тизими иқтисодиёт, молия, қури-

лиш, энергетика, қишлоқ ва сув хўжалиги соҳа-
сида, солиқ, кадастр идораларида жорий 

этилиши белгиланди.
Йиғилишда бу ишларни тизимли 

ташкил этиш учун Бош вазир раҳ-
барлигида республика комисси-
яси тузилиши маълум қилинди. 
Шунингдек, вилоят ҳокимлари 
бошчилигида ҳудудларда ҳам 
шундай комиссиялар ташкил 
этилади.

Комиссия вилоят ҳокимла-
ри ва ректорлар билан бирга 

вакант ўринларни таҳлил қилиб, 
ҳар бир вилоят бўйича биринчи, 

иккинчи ва учинчи курс талабалари-
нинг камида 30-40 фоизини ишга жой-

лаштириш чораларини кўради. Бундан 
ташқари, битирувчи курс лар талабаларининг 

келгусидаги иш жойини белгилаб олади ва уларни 
ҳақ тўланадиган 3-4 ойлик стажировкага юборади.

Талабалар учун жуда катта имтиёз берил-
ди. Жумладан, университет ҳудудида талабалар 
ишлаётган корхонага солиқ имтиёзлари жорий қи-
линадиган бўлди. ОТМ ҳудудида ташкил этилган 
субъектларга ижара пули олмаслик, уларга шароит 
яратиб бериш ва олий таълим муассасаларининг 
битирувчилари билан ишлаш, яъни битирувчилар 
уюшмасини ташкил қилиш топшириғи юклатилди. 
Олий таълим муассасасини битириб кетган клас-
тер раҳбарлари, жамоатчилик арбобларини айни 
пайтда таҳсил олаётган талабалар билан таништи-
риш муҳим аҳамият касб этади.

Талабаларни турар жой билан таъминлаш 
2021 йилда 28 фоиздан 40 фоизга етказилди. Бу 
кўрсаткични янада ошириш мақсадида янги ётоқ-
хоналар қурилиши кўзда тутилмоқда.

Умуман олганда, талабанинг нафақат ўқиши, 
балки турар жой, бўш вақтини мазмунли ташкил 
этиш, иш билан таъминлашга давлат раҳбари 
даражасида эътибор қаратилгани уларнинг ўқиш-
ни битирмасдан туриб, Ватанимиз тараққиётига 
ҳисса қўшишига замин ҳозирламоқда. Қолаверса,  
талаба ҳеч кимга муҳтож бўлмайди.

Малакали кадрлар — 
мамлакатнинг эртаси, 
тараққиётини белгиловчи 
жуда катта куч. Бугун 
дунёнинг етакчи 
мамлакатлари билимли, 
салоҳиятли ёшларни 
тарбиялашга алоҳида 
эътибор беряпти. Бу 
бежиз эмас. Зеро, ҳар 
қандай давлат ижтимоий-
иқтисодий, сиёсий 
ислоҳотлар жараёнида 
жаҳон андозалари 
даражасида билим олган, 
заковатли, ҳар томонлама 
баркамол миллий 
кадрларга эҳтиёж сезади.

Абдуқодир ТОШҚУЛОВ,
олий ва ўрта махсус 
таълим вазири

Бухоро вилоятининг Шофиркон туманида 
туғилганман. Оилада 12 фарзанд эдик. Ота- 
онам фарзандлар таълим-тарбиясига жуда 
 эътиборли эди. Мактабда аъло баҳоларга ўқи-
дим. Қишлоқда яшаганимиз учун эсимни тани-
боқ мол боққанман, ем-хашак ғамлаб, пахта 
терганман. Ўша кезлари ўқувчиларга уч ойлик 
ёзги таътил берилса-да, шуни ҳам пахта дала-
сида ўтказардик. Ҳар гал янги ўқув йилини ин-
тиқлик билан кутардик. Лекин сентябрь ойининг 
ярмига бориб-бормай мактаб ёпилиб, яна пахта 
теришга юборишарди. Чунки пахтани йиғиб- 
териб олиш асосан, мактаб ўқитувчилари ва 
ўқувчилар зиммасида эди. Таълим олиш учун 
деярли вақт йўқ, йилнинг ярми далада ўтарди. 
Шунга қарамай, қишлоқ кутубхонаси нафақат 
менинг, балки оиламизнинг энг севимли маска-
ни эди. Ҳатто кечалари ой шуъласида китоб 
мутолаа қилардик. Ўшандан бери китоб билан 
бирга яшайман. Қанчалик машаққатли ва заҳ-
матли эканини билсам-да, ўқитувчилик касбини 
танладим. Аввалги Бухоро давлат педагогика 
институтининг география факультетида ўқидим. 
Олийгоҳни муваффақиятли тугатиб, Шофиркон 
туманидаги 3-мактабда географиядан дарс 
бера бошладим.

Аёлнинг ўрни, аввало, оилада экан.  
2002 йили турмуш ўртоғимга берилган йўллан-
ма туфайли оилам билан Учқудуқ шаҳрига кў-
чиб келдик. Бироқ жамиятдан узилиб, уйда ўти-
риб қолиш ниятим йўқ эди. Шунинг учун Учқудуқ 

тумани халқ таълими бўлимига услубчи бўлиб 
ишга кирдим. Бу ерда иш кўлами кенг бўлиб, 
ҳар бир мактаб шароитини ўрганиб, турли тад-
бирлар ўтказдик. 

2007 йилнинг 28 майидан бошлаб янгидан 
реконструкция қилинган 30-мактабга директор 
этиб тайинландим. Шу пайт халқ таълими бўли-
мининг буйруғи асосида бошқа мактабларнинг 
ўқитувчи ва ўқувчилари таълим муассасамизга 
кўчирилди. Бошқа мактаблардан келган ўқитув-

чи ва ўқувчиларни бир жамоага бирлаштириш 
осон бўлмаса-да, мақсадга эришдик. Натижада 
2008 йилдан буён туман рейтингида биринчи-
ликни қўлдан бермай келяпмиз. Овулларда 
мактаблар сони қисқаргани боис 2011 йили ту-
ман ҳокимининг қарори билан ўқув муассаса-
миз 20-мактаб деб юритила бошланди.

Вазирлар Маҳкамасининг 2021 йил  
3 июндаги “Умумий ўрта ва ўрта махсус таъ-
лим муассасалари рейтингини аниқлаш  
чора-тадбирлари тўғрисида”ги қарори асоси-
да умумий ўрта таълим мактаблари рейтинги 
аниқланди. Ушбу рейтингда Учқудуқ тумани-
даги 20-мактаб мамлакатимиздаги ўн мингдан 
ортиқ мактаб орасида 5-ўринни эгаллади.  
Аввало, бу натижага юртимизда таълим сифа-
ти ва ўқитувчи нуфузини оширишга қаратил-
ган  эътибор туфайли эришяпмиз. Шунингдек,  
кадрларни тўғри танлаш, уларга етарли 
 шароит яратиш, инновацион ғоялар билан 
ишлайдиган ўқитувчиларни қўллаб-қувват-
лаш, муносиб рағбатлантириш, малакали 
педагоглар тажрибасидан фойдаланиш, ёш 
кадрларнинг билим ва кўникмасини ошириш, 
олимпиада ва танловларда ғолиб чиққан, 
олий таълим муассасаларига ўқишга кирган 
ўқувчиларни руҳлантириш муваффақияти-
мизда қўшимча омил бўляпти.

Айни пайтда мактабимизда 1 700 нафар 
ўқувчи таълим олаётган бўлса, уларга 124 на-
фар ўқитувчи сабоқ беради. Ўқитувчиларнинг 

35 нафари олий тоифали, 36 нафари биринчи, 
23 нафари эса иккинчи тоифали.

Сўнгги йилларда тизимдаги туб ўзгаришлар 
натижасида мактабимиз жамоаси билан қа-
тор ютуқларга эришдик. Жумладан, 2020 йили 
фан олимпиадасида иштирок этган ўқувчила-
римизнинг 39 нафари 1-3-ўринларни эгаллаб, 
вилоят босқичига йўлланма олди. Фан олим-
пиадаси натижаларига асосан, мактабимиз ту-
манда  ғолиб бўлди. Ўзбекистон Республикаси  

Президенти соврини учун “Хорижий тилларни 
ўқитиш бўйича энг яхши мактаб” танловининг 
туман босқичида 1-ўринни эгаллаб, 100 мил-
лион сўм пул мукофоти билан тақдирланди.

Ҳозир мактабда ўқувчиларнинг дарсдан бўш 
вақтини мазмунли ташкил этиш мақсадида  
33 та тўгарак фаолият юритмоқда. Уларда ўқув-
чиларнинг иқтидори ва истеъдодини оширишга 
катта эътибор қаратиляпти.

Яна бир фахрланадиган жиҳат, ҳар йили 
ўқувчиларимизнинг салмоқли қисми нуфузли 
олий таълим муассасаларига ўқишга киряпти. 
Бу бўйича мактабимиз энг юқори кўрсаткич-
га эга бўлгани учун вилоят ҳокимлигининг пул 
мукофоти билан тақдирланди. Жумладан, 
мактабнинг собиқ битирувчиси Нурбек Эрга-
шев АҚШнинг 20 та олийгоҳига грант асосида 
қабул қилинди. 2020/2021 ўқув йилида мак-
таб битирувчиларининг ОТМга кириш қамрови  
60 фоизни ташкил этди. 78 нафар битирувчидан  
23 нафари давлат гранти, 24 нафари 
тўлов-шартнома асосида ўқишга қабул қилин-
ди. Масалан, битирувчи Нигина Суннатова 
Япониянинг Токио шаҳридаги Шинжуку универ-
ситети талабаси бўлди. Нигина грант асосида 
ўқишга қабул қилинди. 

Ҳар куни тонгдан мактаб остонасида туриб 
ўқитувчи ва ўқувчиларни кутиб оламан. Одатим 
шундай. Уларнинг нигоҳига разм соламан. Бахт-
га тўла кўзлари, шўх-шодон кулгисидан кўнглим 
хотиржам тортади. Табиатан жуда болажонман. 
Эрталаб қон босимим 160-170 га чиқиб турса 
ҳам ишга бориб, болаларни кўрганим сайин қон 
босимим тушаверади. Ўқувчилар ўз синфхона-
сига кириб кетгач, қон босимимни ўлчатаман. 
Ҳамшира ҳайрон бўлади. Ҳеч бир дори-дармон-
га эҳтиёж қолмайди. Имкони бўлиб қайтадан 
дунёга келсам ҳам барибир ўқитувчи бўлардим, 
дейман. Ҳозиргача ўқитувчи бўлганимдан аф-
сусланмадим, аксинча, бугун яна бир бор фахр-
ландим. 

Президентимиз “Ўзбекистон Республикасида 
хизмат кўрсатган ёшлар мураббийси” фахрий 
унвонини топширганда ҳаяжон ичра жуда фахр-
ландим,  бутун вужудимни миннатдорлик туйғу-
си эгаллади. Ёш авлод билан ўтган 32 йиллик 
умрим беҳуда ўтмаганига амин бўлдим, танла-
ган касбим машаққати бир зумда унутилди. Энг 
муҳими, мукофот бугун шу давлат ва жамият-
нинг энг бахтли аёлларидан бири эканимни 
 англатди.

Тинч ва осуда юртимиз, мусаффо осмонимиз 
остида шириндан-шакар уч нафар набирам, қо-
лаверса, 2 мингга яқин ўқувчи-фарзандларим, 
севган касбим, аҳил жамоам менга куч-ғайрат 
беради. Юрагим оилам, юртим, севган касбим, 
жамият меҳру эътибори ва эътирофидан жўш 
урмоқда. Зеро, хотиржам ҳаёт инъом этилган, 
ҳуқуқлари кафолатланган, давлати ва жамия-
ти қадрлаган юртда яшаётган аёл учун бундан 
 ортиқ бахт бўлмаса керак.

¤£уВЧИлАр — 
МЕНИНГ МАл¥АМИМ

Президентимиз Шавкат Мирзиёев 8 март — Халқаро хотин-қизлар 
куни муносабати билан давлат ҳамда жамият ҳаётида фаоллик ва 
ташаббускорлик кўрсатган, ўзининг самарали меҳнати билан юрт 
равнақи, оиланинг шаклланиши ва фаровонлигига муносиб ҳисса 
қўшган бир гуруҳ хотин-қизларни мукофотлаш тўғрисидаги фармонни 
имзолади. Мукофотланганлар орасида менинг ҳам номим эътироф 
этилгани қалбимга чексиз миннатдорлик ва қувонч туйғусини олиб 
кирди. Фармонни мактабимиз жамоаси билан бирга ўқидик, негадир 
кун бўйи йиғлаб юрдим. Бу, шубҳасиз, севинч кўзёши эди. Камтарона 
меҳнатим юксак даражада тақдирланганидан беҳад ҳаяжон ва ҳайратда 
эдим. Хаёлимдан болалик кезларим, орзуларим ўтди, ич-ичимдан 
тинмай шукрона келтирдим.

Насиба РЎЗИЕВА,
Учқудуқ туманидаги 20-мактаб директори,
“Ўзбекистон Республикасида хизмат кўрсатган
 ёшлар мураббийси” фахрий унвони соҳиби

Куни кеча давлатимиз раҳбари ра-
ислигида хотин-қизларни қўллаб-қув-
ватлаш тизими ҳамда уларнинг жами-
ятдаги мавқеини янада мустаҳкамлаш 

масалалари бўйича ўтказилган видео-
селектор йиғилишида хотин-қизлари-
миз учун катта имкониятлар белгилаб 
берилгани барчамизда фахр ва ғурур 
ҳиссини уйғотди.

— Бугунги фаровон ҳаётимиз ҳам, 
ёруғ келажагимиз ҳам аёлларга боғлиқ. 
Агар халқимиз биздан рози бўлишини 
хоҳласак, аввало, мўътабар оналари-
миз, опа-сингилларимиз учун муносиб 
турмуш шароити яратишимиз керак. 
Она рози бўлса, оила рози бўлади, оила 
рози бўлса, жамият рози бўлади, — деди 
Шавкат Мирзиёев.

Дарҳақиқат, сўнгги беш йилда 
Ўзбекис тонда хотин-қизларнинг ижти-
моий-сиёсий ва ҳуқуқий фаоллигини 
ошириш, уларнинг таълим ва касбий  

кўникмалар олиши ҳамда бандлигига ҳар 
томонлама кўмаклашиш, тадбиркорлик 
ташаббусларини янада қўллаб-қувват-
лаш, ҳуқуқ ва қонуний манфаатларига 
сўзсиз риоя қилинишини таъминлаш, 
оила институтини мустаҳкамлаш билан 
боғлиқ кенг кўламли ишлар амалга оши-
рилмоқда, норматив-ҳуқуқий база янада 
такомилаштирилмоқда. 

Шу билан бирга, сиёсий, иқтисодий ва 
ижтимоий ҳаётда қарорлар қабул қилиш-
нинг барча даражаларида аёлларнинг 
тўлиқ ва самарали иштирок этишини 
таъминлаш бўйича ишларни изчил да-
вом эттириш мақсадида 2030 йилга қа-
дар Ўзбекистон Республикасида гендер 
тенгликка эришиш стратегияси қабул 
қилинди.

Соҳада ислоҳотлар мамлакатимиз-
нинг халқаро рейтинглардаги ўрнига 
ижобий таъсир кўрсатиб, Жаҳон банки-
нинг Аёллар, бизнес ва қонун индекси-
да Ўзбекистон 2020 йилда хотин-қизлар 
ҳуқуқлари ва гендер тенглик бўйича 
аҳамиятга молик ислоҳотларни амалга 
оширган 27 та давлат қаторига киритил-
ди ва 5 поғона юқорилаб, 190 та давлат 
орасида 134-ўринни эгаллади.

Хотин-қизларни ижтимоий-иқтисо-
дий, психологик қўллаб-қувватлаш, 
улар билан манзилли ишлаш мақса-
дида “Аёллар дафтари” тизими, аёл-
лар тадбиркорлигини ривожлантириш, 
хотин-қизларни иш билан таъминлаш-
нинг янгича механизмлари жорий этил-
ди. Ота-онаси ёки уларнинг биридан 
айрилган муҳтож қизлар, боқувчиси 
йўқ ёлғиз аёлларнинг ўқиш тўловла-
рини қоплаб бериш тизими амалиётга 
татбиқ этилиб, олий таълим муассаса-
ларига қабул қилишда эҳтиёжманд ои-
лалар қизлари учун грантлар сони икки 
баробар ортди. Бу муҳим ислоҳотлар 

Ўзбекистоннинг халқаро майдондаги 
имижини ошириш билан бирга, мам-
лакатимизда хотин-қизларнинг ижти-
моий мавқеини янада кучайтириш, шу 
орқали оилани мустаҳкамлаш, юқори 
интеллектуал даражадаги ёш авлодни 
вояга етказиш, жамият барқарорлигини 
таъминлашнинг гарови ҳисобланади.

Шу йил 1 март куни бўлиб ўтган видео-
селектор йиғилишида ҳам давлатимиз 
раҳбари хотин-қизларимиз учун бир неча 
йўналишларда янги имкониятлар белги-
лаб берди. Хусусан, янги ўқув йилидан 
бошлаб таълим контрактларини тўлаш 
учун қизларга илк маротаба 7 йил муд-
датга фоизсиз кредит бериш тартиби 
жорий қилиниши, келгуси ўқув йилидан 
магистратурада ўқиётган қизларнинг 
контракт пуллари тўлиқ бюджетдан қоп-
лаб берилиши, эҳтиёжманд оила вакил-
лари, ота ёки онасини йўқотган талаба 
қизларнинг таълим контракти маҳаллий 
бюджетдан тўланиши, қизларимизни ну-
фузли хорижий олийгоҳларга бакалав-
риат ва магистратура дастурлари бўйича 

7 ЙИл МуДДАТГА ФОИЗСИЗ КрЕДИТ
Янги Ўзбекистон тараққиёт стратегиясида аёлларнинг оила 
ва жамиятдаги ролини ошириш, хотин-қизларнинг ҳуқуқ ва 
манфаатларини ҳимоя қилиш, саломатлигини мустаҳкамлаш, 
улар учун муносиб турмуш шароитини яратиш энг муҳим 
йўналишлардан бири сифатида белгиланган.

Муҳаббат МИРСОЛИЕВА,
И.М.Губкин номидаги 
Россия давлат нефть ва газ 
университетининг 
Тошкент шаҳридаги 
филиали директори 
ўринбосари,
педагогика фанлари 
доктори

таълим олишга юборилишидаги имтиёз-
лар муҳим аҳамиятга эгадир.

Жамиятимизда олима аёллар улу-
шини сезиларли ошириш мақсадида 
докторантура йўналишида хотин-қизлар 
учун ҳар йили камида 300 тадан мақ-
садли квота ажратилиши, давлат бош-
қарувида аёллар фаоллигини ошириш 
билан боғлиқ кўрсатмалар таълим соҳа-
сида фаолият юритиб келаётган олима 
опа-сингилларимиз учун кўрсатилган 
ишонч ва қўллаб-қувватлаш бўлди. 

Давлатимиз раҳбарининг: “...Хотин- 
қизлар ва оила масаласи — бу кундалик 
ишлар орасида шунчаки номига шуғул-
ланадиган масала эмас. Бу нафақат бу-
гунги кунимиз, балки эртанги келажаги-
мизни ҳам белгилаб берадиган вазифа, 
керак бўлса, масалаларнинг масаласи-
дир”, деган сўзлари юртимизда истиқо-
мат қилаётган ҳар бир аёлнинг қалбидан 
мустаҳкам ўрин олиб, уларнинг ўзига, 
келажагига бўлган ишончини янада 
мустаҳкамлашга, оиласига, жамиятга 
меҳр-муҳаббати ортишига сабаб бўлди.

Дунё 
амалиётида бор — 

талабаларнинг аксарияти 
ишлайди. Фақат ночор, 

қийналганлар эмас, ҳатто 
ўзига тўқ хонадоннинг 

фарзандлари ҳам таълим 
йўналиши доирасида 

ишлаб, тажриба 
орттиради.

“Янги Ўзбекистон” ва “Правда Востока” 
газеталари таҳририяти” ДУК

2022 йил 8 март, 49-сон6

Азимбек САМАДОВ, 
“Янги Ўзбекистон” мухбири

ТУРИЗМ

кº³на обидалар, мафтункор табиат, замонавий шароитлар

сай±µлар  
ТАлПИНАЁТГАН ВО¥А

Буюк ипак йўли чорраҳасида жойлашган Сурхон воҳаси 
Зараутсой, Кампиртепа, Жарқўтон, Сополлитепа, 
Далварзинтепа каби қадимий обидалар, Бойсунтоғ 
тизмасидаги ажиб тилсимли Ғур-ғуртепа ғори, 
Сангардакнинг мўъжизавий шаршараси, Хўжамайхона, 
Омонхона шифобахш булоқлари ва бошқа кўплаб моддий 
ҳамда номоддий бойликлари билан ҳамиша сайёҳлар 
эътибори марказида бўлган.

лари, ўзига хос қадриятлари, оби-
далари, меҳмон кутиш маданияти, 
табиат манзаралари, об-ҳавоси 
билан яқиндан танишиб, ноз-неъ-
матларидан баҳраманд бўлишни 
истайди. Туристларнинг бундай ис-
тагини тўкис бажо келтириш учун 
Сурхондарё вилояти туризм соҳаси 
ходимлари “Сифатли хизмат кўрса-
тиш — бош мезон” тамойилини дас-
туруламал қилиб олган.

Сайёҳлик хизмати ходимлари 
анъанавий ҳамда замонавий хизмат 
турларини самарали ташкил этишга 
астойдил ҳаракат қилиши натижасида 
воҳага келаётган сайёҳлар сони тобо-
ра ортиб боряпти. 2021 йилда Сурхон 
воҳасига 106 та хорижий давлатдан 
91 минг 894 нафар сайёҳ ташриф бу-
юрган ва бу 2020 йилга қараганда  уч 
баравар кўп демак.

Вилоят туризм ва маданий мерос 
бошқармаси нафақат хорижий, балки 
ички туризмни ривожлантиришга ҳам 
алоҳида эътибор қаратмоқда. Жум-
ладан, ўтган йил давомида 762 минг 
106 нафар юртдошимизга хизмат кўр-
сатилди. Қиёсан олганда, 2020 йилга 
нисбатан маҳаллий сайёҳлар сони  
3,5 баробар ортди. Ушбу рақамлар-
ни бежиз келтирмадик. Бу кўрсаткич 
мазкур соҳа яхши ривожланган бош-
қа вилоятларга нисбатан анча кам. 
Аммо кўрсаткичлар ўсиш динамикаси  
ижобий тус олгани  қувонарли. 

Айтиш керакки, бугунги кунда ви-
лоятда 49 та меҳмонхона, 141 та ои-
лавий меҳмон уйи, 9 та хостел, 40 та 
туристик тоифага кирувчи транспорт 
воситаси ишлаб турибди. Хорижий 
ва маҳаллий сайёҳларга 40 нафар 
туроператор ҳамда 5 нафар гид-тар-
жимон хизмат кўрсатмоқда. Шуниси 
эътиборлики, ҳозирги кунда вило-
ятдаги меҳмонхоналарнинг 7 таси, 
шунингдек, оилавий меҳмонхоналар-
нинг 41 таси, хостелларнинг 5 таси 
2021 йилда қурилиб, фойдаланишга 
топширилди. Бу ишларнинг барчаси, 
албатта, воҳага келаётган маҳаллий 
ҳамда хорижлик меҳмонларга қулай-
лик яратмоқда. 

Ихлосмандлар учун 
яхши тавсия

Вилоятда экотуризмни ривожлан-
тириш борасида ҳам хайрли ишлар 
амалга оширилмоқда. Хусусан, замо-
навий қулайликларга эга меҳмонхона-
лар, меҳмон уйлари ва хостелларнинг 
кўпчилиги вилоятнинг тоғли ҳудудла-
рида жойлашган. Айниқса, Бойсун, 
Денов, Сариосиё ҳамда Шеробод 
туманларида экотуризм яхши ривож-
ланмоқда. 

Сариосиё туманидаги “Тўпаланг” 
сув омбори ҳудудида экотуризм марка-
зи ташкил этилган. Бу ерда етиштири-
лаётган ноёб фарель балиғи  ташриф 
буюрувчиларга манзур бўлмоқда. Шу-
нингдек, Бойсун туманидаги “Хўжа 
Қўчқор ота” зиёратгоҳи ва унинг яқи-
нида жойлашган аномал ҳудудларда 
махсус зона ташкил этилган. Бундан 
ташқари, Термиз туманидаги Учқи-
зил кўли атрофида “oXUS” дам олиш 
мас кани фаолияти кенгайтирилиб, 
қўшимча хизмат турлари жорий этил-
ди. Термиз туманидаги “Термиз агро-
фиш экспорт” агрофирмасининг 5 та 

кўлида сайёҳлар балиқ овлашлари  
мумкин. Кўллар атрофига эса ўтовлар 
қурилиб, миллий услубда жиҳозланди. 
Худди шундай қулайликлар Денов ту-
манидаги Сина қишлоғида жойлашган 
“Сумбула мозор” зиёратгоҳи атрофида 
ҳам яратилган. Бу ерда ҳам экотуризм 
ихлосмандлари учун алоҳида туристик 
маршрут ташкил этилди. 

Муваффақият сари 
ташланган қадам

Табиийки, хорижлик ва маҳаллий 
сайёҳларнинг биринчи қадами мар-
казий шаҳарлардан бошланади. Ана 
шу муҳим жиҳатни инобатга олган 
ҳолда, 2021 йилнинг июнь ойида воҳа 
маркази — Термиз шаҳрида майдо-
ни 4 минг 500 квадрат метр бўлган, 
сунъий  қопламали муз майдонига эга 
“IKEBErG” кўнгилочар мажмуаси бун-
ёд этилиб, фойдаланишга топширилди.  

Замонавий қиёфада қад ростлаган 
мазкур марказда сунъий қопламали 
муз майдони, супермаркет, банк хиз-
мати, 40 дан зиёд савдо дўконлари, 
болалар ўйингоҳи, ресторан, фаст-фуд 
овқатланиш шохобчаси, Wi-Fi, караоке 
клуби, намозхона ишга туширилди. 
Натижада бу ерда 300 га яқин янги иш 
ўрини яратилди.

Шунингдек, Термиз шаҳрида 6 та, 
Денов туманида 2 та, Қумқўрғон ту-
манида 1 та, Шўрчи туманида 1 та, 
жами — 10 та “Cоffе shop”лар ишга 
туширилди. Бундан ташқари, сайёҳ-
лик объектларининг 189 тасида сани-
тария-гигиена шохобчалари янгидан 
қурилди, мавжудлари эса мукаммал 
таъмирланди. 150 та  Wi-Fi нуқтаси 

ҳамда 65 та туристик йўл кўрсаткичла-
ри ўрнатилди. 

Сурхондарё вилоят туризмни ри-
вожлантириш бошқармаси томони-
дан жойлардаги инфратузилмани 
яхшилашга, айниқса, магистраль йўл 
ва туристлар борадиган объектлар 
атрофини ободонлаштириш, қўшим-
ча қулайликлар яратиш йўналишида 
олиб борилаётган ишлар ҳам эъ-
тиборга молик. Бу борадаги ишлар 
кўламини Ўзбекистон Республикаси 
Президентининг 2021 йил 2 апрелда-
ги тегишли қарори билан тасдиқлан-
ган маданий мерос ёдгорликлари, 
туризм ва туризмга ёндош инфрату-
зилмаларни ривожлантириш, тиклаш 
ва қайта таъмирлаш Дастурида бел-
гиланган вазифалар ҳаётга изчиллик 
билан татбиқ этилаётганида кўриш 
мумкин. Жумладан, мазкур дастур 
доирасида Деновдаги “Саид оталиқ” 
мадрасасини реставрация қилиш, 

Шеробод туманидаги Имом Абу Исо 
Муҳаммад ат-Термизий мажмуаси 
атрофидаги зовурни қазиш ва кен-
гайтириш, Шеробод туманидаги Хў-
жаикон туз ғорини ободонлаштириш 
ва турникет ўрнатиш учун зарур маб-
лағ ажратилди. Бир сўз билан айт-
ганда, сайёҳлар ошиқадиган ҳар бир 
манзил инфратузилмаси йил сайин 
яхшиланиб, обод бўлиб бормоқда. 
Сайёҳларга қулайлик яратиш мақ-
садида вилоят бўйича бугунги кунда  
8 та ахборот маркази ташкил этилган 
бўлиб, улар муваффақиятли ишлаб 
турибди. Бу марказлар Термиз шаҳри 
ва тумани, Сариосиё туманининг 
қўшни Тожикистон билан чегарадош 
ҳудудида ташкил этилган. 

Термиз археология музейи, вилоят 
ўлкашунослик музейи фаолияти воҳа 
ўтмишини бамисоли кўзгуда акс этти-
риб турибди. Шонли тарихнинг тил-
мочлари бўлган экспонатларни кўздан 
кечирар экансиз, узоқ ўтмиш кўз ўн-
гизда гавдаланади. Жорий йилда эса 
“Кушонлар давлати тарихи” музейини 
ташкил этиш кўзда тутилган. 

Дарвоқе, бу йил баҳор фаслида 
 Бойсун туманидаги Паданг қишлоғи-
да “Бойсун баҳори” халқаро фольклор 
фестивалини ташкил этиш бўйича 
 Вазирлар Маҳкамасининг тегишли қа-
рори қабул қилинди. Анъанавий  санъат 
байрамини кўтаринки руҳда ўтиши-
ни таъминлашга қизғин тайёргарлик 
кўрилмоқда. Бу йўналишдаги ишлар 
асосан, юртимизга ташриф буюрадиган 
хорижлик жамоат арбоблари, машҳур 
спортчилар, илм-фан, маданият ва 
санъат вакилларини вилоятнинг туризм 
марказлари билан таништирув шакли-
да олиб борилиши йўлга қўйилади.

Имконият ва истиқбол

Сурхондарёда фаолият юритаёт-
ган туризм соҳаси ходимлари юқори-
да айтиб ўтилган дастур доирасида 
кейинги йиллар учун ҳар жиҳатдан 
пухта ўйланган истиқболли ло-
йиҳалар асосида фаолият олиб бор-
моқда. Хусусан, жорий йил давомида 
вилоятга ташриф буюрадиган хориж-
лик сайёҳлар сони 100 минг нафарга, 
туризм хизматлари экспорти ҳажми-
ни эса 40 миллион АҚШ долларига, 

маҳаллий сайёҳлар ташрифлари со-
нини 1 миллион  нафарга етказиш бо-
расида жиддий саъй-ҳаракатлар 
олиб борилмоқда. 

Шунингдек, Хонобод — Мўйноқ — 
Термиз туризм магистралини барпо 
этиш лойиҳаси доирасида М-39 авто-
магистрали йўлининг Сурхондарё ви-
лоятидаги Бойсун, Шеробод, Термиз 
ва М-41 автомагистралининг Қумқўрғон 
тумани ҳудудидаги қисмида  “Сервис 
поинт” ва “Сервис ареа” транспорт ко-
ридори лойиҳалари амалга оширила-
ди.  Бундан ташқари, туризм объектла-
рини ўзида мужассам этган электрон 
харита яратилади.

Жорий йилда 70 та меҳмонхона,  
185 та оилавий меҳмон уйи, 4 та хостел, 
37 та санаторий қуриш, шунингдек, 3 та 
туристик агентлик, 5 та туроператор, 
15 та туризм ахборот маркази, 100 та 
санитария-гигиена шохобчаси, 100 та 
Wi-Fi нуқтаси фаолияти янгидан йўлга 
қўйилади. 

Вилоятда археологик, эко, агро, 
зиёрат, тиббиёт, гастрономик, экстре-
мал, этнотуризм йўналишларининг 
кенг имкониятлари мавжуд. Шунинг 
учун ҳам туристларни бу йўналиш-
ларга кўпроқ жалб этишда қўл кела-
диган шароитлар яратиш мақсадида 
2022 йилда вилоятнинг Сариосиё ту-
манида “Сангардак” туризм маҳалла-
си, Шерободда “Чорбоғ”, Олтинсойда 
“Хўжаипок”, Бойсунда “Омонхона” 
ҳамда “Сайроб” туризм қишлоқлари 
ташкил этилиши режалаштирилган. 
Бобур номидаги истироҳат боғида 
эса “Ёшлар туризм боғи” барпо эти-
лади. Натижада 7 мингдан зиёд иш 
ўрни яратилади. 

Бу каби мақсадларга эришиш учун 
вилоятнинг туризм салоҳияти юқори 
бўлган Бойсун, Сариосиё, Шеробод 
ва Олтинсой туманларида маҳаллий 
сайёҳларга қўшимча шароитлар яра-
тиш учун табиат ва тоғ ён бағирлари-
да кемпинглар барпо этишга жойлар 
ажратилмоқда. 

Бу йил вилоят туризм бошқармаси 
томонидан япон олими Като Кюдзонинг 
100 йиллик юбилейини кенг нишонлаш 
ва халқаро конференция ўтказиш, 
“Анор сайли” ҳамда “Узум сайли” фес-
тивалларига 20 минг нафардан зиёд 
сайёҳни таклиф қилиш, бу фестивал-
ларда маҳаллий бренд маҳсулот ва 
сувенирлар савдосини кенгайтириш 
режалаштирилмоқда. 

Мухтасар айтганда, Сурхондарё 
вилоятининг шонли ўтмиши, бугунги 
замонавий қиёфаси, қолаверса, ярати-
лаётган қулай инфратузилмалар воҳа-
нинг жозибадор туристик салоҳиятини 
янада оширишга имкон бермоқда.

теРМиз аРХеология Музейи, вилоят ЎлкаШунослик 
Музейи фаолияти воҳа ЎтМиШини баМисоли кЎзгуда 
акс эттиРиб туРибди. Шонли таРиХнинг тилМочлаРи 
бЎлган экспонатлаРни кЎздан кечиРаР экансиз, узоҚ 
ЎтМиШ кЎз Ўнгизда гавдаланади. жоРий йилда эса 
“куШонлаР давлати таРиХи” Музейини таШкил этиШ 
кЎзда тутилган. 

жоРий йилда 70 та МеҳМонХона, 185 та оилавий 
МеҳМон уйи, 4 та Хостел, 37 та санатоРий ҚуРиШ, 
Шунингдек, 3 та туРистик агентлик, 5 та туРопеРатоР, 
15 та туРизМ аХбоРот МаРкази, 100 та санитаРия-
гигиена ШоХобчаси, 100 та Wi-Fi нуҚтаси фаолияти 
янгидан йЎлга ҚЎйилади. 

Ал-Ҳаким ат-Термизий ҳамда Имом 
Абу Исо Термизий ҳазратлари мангу 
макон топган ёдгорлик мажмуалари, 
ўнлаб тарихий-меъморий обидалардан 
сайёҳлар оқими узилмайди.  Ибтидоси 
жуда қадим замонларга бориб тақа-
лувчи асори-атиқалар бугунги кунда 
ҳам гўёки мозий кўзгусидаги шуъладор 
олмослар мисоли жилоланиб турибди. 
Шунинг учун ҳам Сурхон воҳаси ҳақида 
сўз кетганда муаррихлар, археолог ва 
фольклоршунос олимлар якдиллик би-
лан уни дунёнинг энг қадим давлатла-
ри саналган Миср, Ҳиндистон, Хитой, 
Месопотамия, Юнон ва Рим тарихи би-
лан ҳам беллаша олади, дея эътироф 
этишади.

Сурхон заминига бундай залворли 
таъриф берилиши бежиз эмас, албатта. 
Аждодларимиз яратган бебаҳо қадри-
ятлар, турфа урф-одат ва анъаналар, 
нодир меъморий ва тарихий аҳамият-
га молик обидалар нафақат замондош 
юртдошларимизни, балки хорижлик 
сайёҳу мозийшунос олимларни ҳам ўзи-
га тортади. Ҳавас ва ҳайратини ошира-
ди. Зеро, инсоният тараққиётининг энг 
қадим бешикларидан бири бўлган, ўз 
даврида илк давлатчилик, шаҳарсозлик, 
ҳунармандчилик ва дастлабки суғорма 
деҳқончилик ҳамда улкан бунёдкорлик 
ишларининг бошланишида пойдевор 
вазифасини ўтаган Сурхон воҳасига қи-
зиқмасликнинг, унинг асрлар оша сайқал 
топган манзараларидан завқланмас-
ликнинг асло иложи йўқ. Минг йиллик-
лардан сўйловчи сирли-синоатли ман-
зилларни ўз кўзи билан кўриш, зиёрат 
қилиш иштиёқида бўлганлар сони тобо-
ра ортиб бормоқда. Бундай инсонларга 
саёҳат ва зиёрат пайтида юксак савияда 
хизмат кўрсатиш ишлари билан Туризм 
ва маданий мерос вазирлигининг Сур-
хондарё вилояти бошқармаси ходим-
лари чин дилдан муносиб мезбонлик 
қилмоқда.

кўрсаткичлар динамикасида 
ижобий ўсиш

Ҳар қандай хорижлик сайёҳ ўзга 
юртга йўл оларкан, унинг анъана-


